
shrIkRiShNakarNAmRitam

ஶ்ரீக்ரு’ஷ்ணகர்ணாம்ரு’தம்

॥ ப்ரத²மாஶ்வாஸ: ॥

சிந்தாமணிர்ஜயதி ஸோமகி³ரிர்கு³ருர்மே
ஶிக்ஷாகு³ருஶ்ச ப⁴க³வாந் ஶிகி²பிஞ்ச²மௌலி: ।
யத்பாத³கல்பதருபல்லவஶேக²ரேஷு
லீலாஸ்வயம்வரரஸம் லப⁴தே ஜயஶ்ரீ: ॥ 1.1॥
அஸ்தி ஸ்வஸ்தருணீகராக்³ரவிக³லத்கல்பப்ரஸூநாப்லுதம்
வஸ்துப்ரஸ்துதவேணுநாத³லஹரீநிர்வாணநிர்வ்யாகுலம் ।
ஸ்ரஸ்தஸ்ரஸ்தநிருத்³த⁴நீவிவிலஸத்³கோ³பீஸஹஸ்ராவ்ரு’தம்
ஹஸ்தந்யஸ்தநதாபவர்க³மகி²லோதா³ரம் கிஶோராக்ரு’தி ॥ 1.2॥
சாதுர்யைகநிதா⁴நஸீமசபலாऽபாங்க³ச்ச²டாமந்த³ரம்
லாவண்யாம்ரு’தவீசிலாலிதத்³ரு’ஶம் லக்ஷ்மீகடக்ஷாத்³ரு’தம் ।
காலிந்தீ³புலிநாங்க³ணப்ரணயிநம் காமாவதாராங்குரம்
பா³லம் நீலமமீ வயம் மது⁴ரிமஸ்வாராஜ்யமாராத்⁴நும: ॥ 1.3॥
ப³ர்ஹோத்தம்ஸவிலாஸிகுந்தலப⁴ரம் மாது⁴ர்யமக்³நாநநம்
ப்ரோந்மீலந்நவயௌவநம் ப்ரவிலஸத்³வேணுப்ரணாதா³ம்ரு’தம் ।
ஆபீநஸ்தநகுட்³மலாபி⁴ரபி⁴தோ கோ³பீபி⁴ராராதி⁴தம்
ஜ்யோதிஶ்சேதஸி நஶ்சகாஸ்தி ஜக³தாமேகாபி⁴ராமாத்³பு⁴தம் ॥ 1.4॥
மது⁴ரதரஸ்மிதாம்ரு’தவிமுக்³த⁴முகா²ம்பு³ருஹம்
மத³ஶிகி²பிஞ்ச²லாஞ்சி²தமநோஜ்ஞகசப்ரசயம் ।
விஷயவிஷாமிஷக்³ரஸநக்³ரு’த்⁴நுஷி சேதஸி மே
விபுலவிலோசநம் கிமபி தா⁴ம சகாஸ்தி சிரம் ॥ 1.5॥
முகுலாயமாநநயநாம்பு³ஜம் விபோ⁴ர்முரலீநிநாத³மகரந்த³நிர்ப⁴ரம் ।
முகுராயமாணம்ரு’து³க³ண்ட³மண்ட³லம் முக²பங்கஜம் மநஸி மே விஜ்ரு’ம்ப⁴தாம் ॥
1.6॥

1



ஶ்ரீக்ரு’ஷ்ணகர்ணாம்ரு’தம்

கமநீயகிஶோரமுக்³த⁴மூர்தே: கலவேணுக்வணிதாத்³ரு’தாநநேந்தோ:³ ।
மம வாசி விஜ்ரு’ம்ப⁴தாம் முராரேர்மது⁴ரிம்ண: கணிகாபி காபி காபி ॥ 1.7॥
மத³ஶிக²ண்டி³ஶிக²ண்ட³விபூ⁴ஷணம் மத³நமந்த²ரமுக்³த⁴முகா²ம்பு³ஜம் ।
வ்ரஜவதூ⁴நயநாஞ்ஜநரஞ்ஜிதம் விஜயதாம் மம வாங்மயஜீவிதம் ॥ 1.8॥
பல்லவாருணபாணிபங்கஜஸங்கி³வேணுரவாகுலம்
பு²ல்லபாடலபாடலீபரிவாதி³பாத³ஸரோருஹம் ।
உல்லஸந்மது⁴ராத⁴ரத்³யுதிமஞ்ஜரீஸரஸாநநம்
வல்லவீகுசகும்ப⁴குங்குமபங்கிலம் ப்ரபு⁴மாஶ்ரயே ॥ 1.9॥
அபாங்க³ரேகா²பி⁴ரப⁴ங்கு³ராபி⁴ரநங்க³லீலாரஸரஞ்ஜிதாபி:⁴ ।
அநுக்ஷணம் வல்லவஸுந்த³ரீபி⁴ரப்⁴யர்சமாநம் விபு⁴மாஶ்ரயாம: ॥ 1.10॥
ஹ்ரு’த³யே மம ஹ்ரு’த்³யவிப்⁴ரமாணாம் ஹ்ரு’த³யம் ஹர்ஷவிஶாலலோலநேத்ரம் ।
தருணம் வ்ரஜபா³லஸுந்த³ரீணாம் தரலம் கிஞ்சந தா⁴ம ஸந்நித⁴த்தாம் ॥ 1.11॥
நிகி²லபு⁴வநலக்ஷ்மீநித்யலீலாஸ்பதா³ப்⁴யாம்
கமலவிபிநவீதீ²க³ர்வஸர்வங்கஷாப்⁴யாம் ।
ப்ரணமத³ப⁴யதா³நப்ரௌட⁴கா³டோ⁴த்³த⁴தாப்⁴யாம்
கிமபி வஹது சேத: க்ரு’ஷ்ணபாதா³ம்பு³ஜாப்⁴யாம் ॥ 1.12॥
ப்ரணயபரிணதாப்⁴யாம் ப்ராப⁴வாலம்ப³நாப்⁴யாம்
ப்ரதிபத³லலிதாப்⁴யாம் ப்ரத்யஹம் நூதநாப்⁴யாம் ।
ப்ரதிமுஹுரதி⁴காப்⁴யாம் ப்ரஸ்நுவல்லோசநாப்⁴யாம்
ப்ரப⁴வது ஹ்ரு’த³யே ந: ப்ராணநாத:² கிஶோர: ॥ 1.13॥
மாது⁴ர்யவாரிதி⁴மதா³ந்த⁴தரங்க³ப⁴ங்கீ³ஶ‍்ரு’ங்கா³ரஸங்கலிதஶீதகிஶோரவேஷம் ।
ஆமந்த³ஹாஸலலிதாநநசந்த்³ரபி³ம்ப³மாநந்த³ஸம்ப்லவமநுப்லவதாம் மநோ மே ॥
1.14॥
அவ்யாஜமஞ்ஜுளமுகா²ம்பு³ஜமுக்³த⁴பா⁴வைராஸ்வாத்³யமாநநிஜவேணுவிநோத³நாத³ம்
।
ஆக்ரீட³தாமருணபாத³ஸரோருஹாப்⁴யாமார்த்³ரே மதீ³யஹ்ரு’த³யே பு⁴வநார்த்³ரமோஜ:
॥ 1.15॥
மணிநூபுரவாசாலம் வந்தே³ தச்சரணம் விபோ:⁴ ।

லலிதாநி யதீ³யாநி லக்ஷ்மாணி வ்ரஜவீதி²ஷு ॥ 1.16॥
மம சேதஸி ஸ்பு²ரது வல்லவீவிபோ⁴ர்மணிநூபுரப்ரணயிமஞ்ஜுஶிஞ்ஜிதம் ।
கமலாவநேசரகலிந்த³கந்யகாகலஹம்ஸகண்ட²கலகூஜிதாத்³ரு’தம் ॥ 1. 17॥
தருணாருணகருணாமயவிபுலாயதநயநம்
கமலாகுசகலஶீப⁴ரபுலகீக்ரு’தஹ்ரு’த³யம் ।
முரலீரவதரலீக்ரு’தமுநிமாநஸநலிநம்
மம கே²லதி மத³சேதஸி மது⁴ராத⁴ரமம்ரு’தம் ॥ 1.18॥
ஆமுக்³த⁴மர்த⁴நயநாம்பு³ஜசும்ப்³யமாந-
ஹர்ஷாகுலவ்ரஜவதூ⁴மது⁴ராநநேந்தோ:³ ।
ஆரப்³த⁴வேணுரவமாதி³கிஶோரமூர்தே-
ராவிர்ப⁴வந்தி மம சேதஸி கேऽபி பா⁴வா: ॥ 1.19॥
கலக்வணிதகங்கணம் கரநிருத்³த⁴பீதாம்ப³ரம்
க்ரமப்ரஸ்ரு’தகுந்தலம் கலிதப³ர்ஹபூ⁴ஷம் விபோ: ⁴ ।
புந: ப்ரஸ்ரு’திசாபலம் ப்ரணயிநீபு⁴ஜாயந்த்ரிதம்
மம ஸ்பு²ரது மாநஸே மத³நகேலிஶய்யோத்தி²தம் ॥ 1.20॥
ஸ்தோகஸ்தோகநிருத்⁴யமாநம்ரு’து³லப்ரஸ்யந்தி³மந்த³ஸ்மிதம்
ப்ரேமோத்³பே⁴த³நிரர்க³லப்ரஸ்ரு’மரப்ரவ்யக்தரோமோத்³க³மம் ।
ஶ்ரோத்ரு’ஶ்ரோத்ரமநோஹரவ்ரஜவதூ⁴லீலாமிதோ² ஜல்பிதம்
மித்²யாஸ்வாபமுபாஸ்மஹே ப⁴க³வத: க்ரீடா³நிமீலத்³த்³ரு’ஶ: ॥ 1.21॥
விசித்ரபத்ராங்குரஶாலிபா³லாஸ்தநாந்தரம் மௌநிமநோऽந்தரம் வா ।
அபாஸ்ய வ்ரு’ந்தா³வநபாத³பாஸ்யமுபாஸ்யமந்யந்ந விலோகயாம: ॥ 1.22॥
ஸார்த⁴ம் ஸம்ரு’த்³தை⁴ரம்ரு’தாயமாநைராத்⁴யாயமாநைர்முரலீநிநாதை:³ ।
மூர்தா⁴பி⁴ஷிக்தம் மது⁴ராக்ரு’தீநாம் பா³லம் கதா³ நாம விலோகயிஷ்யே ॥ 1.23॥
ஶிஶிரீகுருதே கதா³ நு ந: ஶிகி²பிஞ்சா²ப⁴ரணஶ்ஶிஶுர்த்³ரு’ஶோ: ।
யுக³ளம் விக³லந்மது⁴த்³ரவஸ்மிதமுத்³ராம்ரு’து³நா முகே²ந்து³நா ॥ 1.24॥
காருண்யகர்பு³ரகடாக்ஷநிரீக்ஷணேந தாருண்யஸம்வலிதஶைஶவவைப⁴வேந ।
ஆபுஷ்ணதா பு⁴வநமத்³பு⁴தவிப்⁴ரமேண ஶ்ரீக்ரு’ஷ்ணசந்த்³ர ஶிஶிரீகுரு லோசநம் மே ॥
1.25॥
கதா³ வா காலிந்தீ³குவலயத³லஶ்யாமலதரா:

கடாக்ஷா லக்ஷ்யந்தே கிமபி கருணாவீசிநிசிதா: ।
கதா³ வா கந்த³ர்பப்ரதிப⁴டஜடாசந்த்³ரஶிஶிரா:
கிமப்யந்தஸ்தோஷம் த³த³தி முரலீகேலிநிநதா:³ ॥ 1.26॥
அதீ⁴ரமாலோகிதமார்த்³ரஜல்பிதம் க³தம் ச க³ம்பீ⁴ரவிலாஸமந்த²ரம் ।
அமந்த³மாலிங்கி³தமாகுலோந்மத³ஸ்மிதம் ச தே நாத² வத³ந்தி கோ³பிகா: ॥ 1.27॥
அஸ்தோகஸ்மிதப⁴ரமாயதாயதாக்ஷம் நி:ஶேஷஸ்தநம்ரு’தி³தம் வ்ரஜாங்க³நாபி: ⁴ ।
நிஸ்ஸீமஸ்தப³கிதநீலகாந்திதா⁴ரம் த்³ரு’ஶ்யாஸம் த்ரிபு⁴வநஸுந்த³ரம் மஹஸ்தே ॥
1.28॥
மயி ப்ரஸாத³ம் மது⁴ரை: கடாக்ஷைர்வம்ஶீநிநாதா³நுசரைர்விதே⁴ஹி ।
த்வயி ப்ரஸந்நே கிமிஹாபரைர்நஸ்த்வய்யப்ரஸந்நே கிமிஹாபரைர்ந: ॥ 1.29॥
நிப³த்³த⁴முக்³தா⁴ஞ்ஜலிரேஷ யாசே நீரந்த்⁴ரதை³ந்யோந்நதமுக்தகண்ட²ம் ।
த³யாம்பு³தே⁴ தே³வ ப⁴வத்கடாக்ஷதா³க்ஷிண்யலேஶேந ஸக்ரு’ந்நிஷிஞ்ச ॥ 1.30॥
பிஞ்சா²வதம்ஸரசநோசிதகேஶபாஶே பீநஸ்தநீநயநபங்கஜபூஜநீயே ।
சந்த்³ராரவிந்த³விஜயோத்³யதவக்த்ரபி³ம்பே³ சாபல்யமேதி நயநம் தவ ஶைஶவே ந: ॥
1.31॥
த்வச்சை²ஶவம் த்ரிபு⁴வநாத்³பு⁴தமித்யவைமி யச்சாபலம் ச மம வாக³விவாத³க³ம்யம்
।
தத் கிம் கரோமி விரணந்முரலீவிலாஸமுக்³த⁴ம்முகா²ம்பு³ஜமுதீ³க்ஷிதுமீக்ஷணாப்⁴யாம்
॥ 1.32॥
பர்யாசிதாம்ரு’தரஸாநி பதா³ர்த²ப⁴ங்கீ³ப²ல்கூ³நி வல்கி³தவிஶாலவிலோசநநாநி ।
பா³ல்யாதி⁴காநி மத³வல்லவபா⁴விதாநி பா⁴வே லுட²ந்தி ஸுத்³ரு’ஶாம் தவ ஜல்பிதாநி
॥ 1.33॥
புந: ப்ரஸந்நேந முகே²ந்து³தேஜஸா புரோऽவதீர்ணஸ்ய க்ரு’பாமஹாம்பு³தே:⁴ ।
ததே³வ லீலாமுரலீரவாம்ரு’தம் ஸமாதி⁴விக்⁴நாய கதா³ நு மே ப⁴வேத் ॥ 1.34॥
பா⁴வேந முக்³த⁴சபலேந விலோகநேந மந்மாநஸே கிமபி சாபலமுத்³வஹந்தம் ।
லோலேந லோசநரஸாயநமீக்ஷணேந லீலாகிஶோரமுபகூ³ஹிதுமுத்ஸுகோऽஸ்மி ॥
1.35॥
அதீ⁴ரபி³ம்பா³த⁴ரவிப்⁴ரமேண ஹர்ஷார்த்³ரவேணுஸ்வரஸம்பதா³ ச ।
அநேந கேநாபி மநோஹரேண ஹா ஹந்த ஹா ஹந்த மநோ து⁴நோதி ॥ 1.36॥

யாவந்ந மே நிகி²லமர்மத்³ரு’டா⁴பி⁴கா⁴தநிஸ்ஸந்தி⁴ப³ந்த⁴நமுதே³த்யஸவோபதாப: ।
தாவத்³விபோ⁴ ப⁴வது தாவகவக்த்ரசந்த்³ரசந்த்³ராதபத்³விகு³ணிதா மம சித்ததா⁴ரா॥
1.37॥
யாவந்ந மே நரத³ஶா த³ஶமீ த்³ரு’ஶோऽபி ரந்த்⁴ராது³தே³தி திமிரீக்ரு’தஸர்வபா⁴வா ।
லாவண்யகேலிப⁴வநம் தவ தாவதே³துலக்ஷ்ம்யா:ஸமுத்க்வணிதவேணுமுகே²ந்து³பி³ம்ப³ம்
॥ 1.38॥
ஆலோலலோசநவிலோகிதகேலிதா⁴ராநீராஜிதாக்³ரஸரணே: கருணாம்பு³ராஶே: ।
ஆர்த்³ராணி வேணுநிநதை:³ ப்ரதிநாத³பூரைராகர்ணயாமி மணிநூபுரஶிஞ்ஜிதாநி ॥
1.39॥
ஹே தே³வ ஹே த³யித ஹே ஜக³தே³கப³ந்தோ⁴ கே க்ரு’ஷ்ண ஹே சபல ஹே
கருணைகஸிந்தோ⁴ ।
ஹே நாத² ஹே ரமண ஹே நயநாபி⁴ராம ஹா ஹா கதா³ நு ப⁴விதாஸி பத³ம்
த்³ரு’ஶோர்மே ॥ 1.40॥
அமூந்யத⁴ந்யாநி தி³நாந்தராணி ஹரே த்வதா³லோகநமந்தரேண ।
அநாத²ப³ந்தோ⁴ கருணைகஸிந்தோ⁴ ஹா ஹந்த ஹா ஹந்த கத²ம் நயாமி ॥ 1.41॥
கிமிவ ஶ‍்ரு’ணும: கஸ்ய ப்³ரூம: கத²ம் க்ரு’தமாஶயா
கத²யத கதா²ம் த⁴ந்யாமந்யாமஹோ ஹ்ரு’த³யேஶய: ।
மது⁴ரமது⁴ரஸ்மேராகாரே மநோநயநோத்ஸவே
க்ரு’பணக்ரு’பணா க்ரு’ஷ்ணே த்ரு’ஷ்ணா சிரம் ப³த லம்ப³தே ॥ 1.42॥
ஆப்⁴யாம் விலோசநாப்⁴யாமம்பு³ஜத³லலலிதலோசநம் பா³லம் ।
த்³வாப்⁴யாமபி பரிரப்³து⁴ம் தூ³ரே மம ஹந்த தை³வஸமாக்³ரீ ॥ 1.43॥
அஶ்ராந்தஸ்மிதமருணாருணாத⁴ரோஷ்ட²ம்ஹர்ஷார்த்³ரத்³விகு³ணமநோஜ்ஞவேணுகீ³தம்
।
விப்⁴ராம்யத்³விபுலவிலோசநார்த⁴முக்³த⁴ம் வீக்ஷிஷ்யே தவ வத³நாம்பு³ஜம் கதா³ நு
॥ 1.44॥
லீலாயதாப்⁴யாம் ரஸஶீதலாப்⁴யாம் நீலாருணாப்⁴யாம் நயநாம்பு³ஜாப்⁴யாம் ।
ஆலோகயேத³த்³பு⁴தவிப்⁴ரமாப்⁴யாம் பா³ல: கதா³ காருணிக: கிஶோர: ॥ 1.45॥

kkarna.pdf 5



ஶ்ரீக்ரு’ஷ்ணகர்ணாம்ரு’தம்

ப³ஹுலசிகுரபா⁴ரம் ப³த்³த⁴பிஞ்சா²வதம்ஸம் சபலசபலநேத்ரம் சாருபி³ம்பா³த⁴ரோஷ்ட²ம்
।
மது⁴ரம்ரு’து³லஹாஸம் மந்த²ரோதா³ரலீலம் ம்ரு’க³யதி நயநம் மே முக்³த⁴வேஷம்
முராரே: ॥ 1.46॥
ப³ஹுலஜலத³ச்சா²யாசோரம் விலாஸப⁴ராலஸம்
மத³ஶிகி²ஶிகா²லீலோத்தம்ஸம் மநோஜ்ஞமுகா²ம்பு³ஜம் ।
கமபி கமலாபாங்கோத³க்³ரப்ரபந்நஜக³ஜ்ஜிதம்
மது⁴ரிமபரீபாகோத்³ரேகம் வயம் ம்ரு’க³யாமஹே ॥ 1.47॥
பராம்ரு’ஶ்யம் தூ³ரே பரிஷதி³முநீநாம் வ்ரஜவதூ⁴-
த்³ரு’ஶாம் த்³ரு’ஶ்யம் ஶஶ்வத் த்ரிபு⁴வநமநோஹாரிவபுஷம் ।
அநாம்ரு’ஶ்யம் வாசாமநித³முத³யாநாமபி கதா³
த³ரீத்³ரு’ஶ்யே தே³வ த³ரத³லிதநீலோத்பலநிப⁴ம் ॥ 1.48॥
லீலாநநாம்பு³ஜமதீ⁴ரமுதீ³க்ஷமாணம்
நர்மாணி வேணுவிவரேஷு நிவேஶயந்தம் ।
டோ³லாயமாநநயநம் நயநாபி⁴ராமம்
தே³வம் கதா³ நு த³யிதம் வ்யதிலோகயிஷ்யே ॥ 1.49॥
லக்³நம் முஹுர்மநஸி லம்படஸம்ப்ரதா³யி-
லேகா²விலேக²நரஸஜ்ஞமநோஜ்ஞவேஷம் ।
லஜ்ஜந்ம்ரு’து³ஸ்மிதமது⁴ஸ்நபிதாத⁴ராம்ஶு-
ராகேந்து³லாலிதமுகே²ந்து³முகுந்த³பா³ல்யம் ॥ 1.50॥
அஹிமகரகரநிகரம்ரு’து³ம்ரு’தி³தலக்ஷ்மீ-
ஸரஸதரஸரஸிருஹஸத்³ரு’ஶத்³ரு’ஶி தே³வே ।
வ்ரஜயுவதிரதிகலஹவிஜயிநிஜலீலா-
மத³முதி³தவத³நஶஶிமது⁴ரிமணி லீயே ॥ 1.51॥
கரகமலத³லத³லிதலலிததரவம்ஶீ
கலநிநத³க³லத³ம்ரு’தக⁴நஸரஸி தே³வே ।
ஸஹஜரஸப⁴ரப⁴ரிதத³ரஹஸிதவீதீ²-
ஸததவஹத³த⁴ரமணிமது⁴ரிமணி லீயே ॥ 1.52॥
குஸுமஶரஶரஸமரகுபிதமத³கோ³பீ-
குசகலஶகு⁴ஸ்ரு’ணரஸலஸது³ரஸி தே³வே ।

மத³லுலிதம்ரு’து³ஹஸிதமுஷிதஶஶிஶோபா⁴-
முஹுரதி⁴கமுக²கமலமது⁴ரிமணி லீயே ॥ 1.53॥
ஆநம்ராமஸிதப்⁴ருவோருபசிதாமக்ஷீணபக்ஷ்மாங்குரே-
ஷ்வாலோலாமநுராகி³ணோர்நயநயோரார்த்³ராம் ம்ரு’தௌ³ ஜல்பிதே ।
ஆதாம்ராமத⁴ராம்ரு’தே மத³கலாமம்லாநவம்ஶீரவே-

ஷ்வாஶாஸ்தே மம லோசநம் வ்ரஜஶிஶோர்மூர்திம் ஜக³ந்மோஹிநீம் ॥ 1.54॥
தத்கைஶோரம் தச்ச வக்த்ராரவிந்த³ம் தத்காருண்யம் தே ச லீலாகடாக்ஷா: ।
தத்ஸௌந்த³ர்யம் ஸா ச மந்த³ஸ்மிதஶ்ரீ:ஸத்யம் ஸத்யம் து³ர்லப⁴ம் தை³வதேஷு ॥
1.55॥
விஶ்வோபப்லவஶமநைகப³த்³த⁴தீ³க்ஷம் விஶ்வாஸஸ்தவகிதசேதஸாம் ஜநாநாம் ।
பஶ்யாம: ப்ரதிநவகாந்திகந்த³லார்த்³ரம் பஶ்யாம: பதி² பதி² ஶைஶவம் முராரே: ॥
1.56॥
மௌலிஶ்சந்த்³ரகபூ⁴ஷணா மரகதஸ்தம்பா⁴பி⁴ராமம் வபு-
ர்வக்த்ரம் சித்ரவிமுக்³த⁴ஹாஸமது⁴ரம் பா³லே விலோலே த்³ரு’ஶௌ ।
வாசஶ்ஶைஶவஶீதலாமத³க³ஜஶ்லாக்⁴யா விலாஸஸ்தி²தி-
ர்மந்த³ம் மந்த³மயே க ஏஷ மது²ராவீதீ²மிதோ கா³ஹதே ॥ 1.57॥
பாதௌ³ பாத³விநிர்ஜிதாம்பு³ஜவநௌ பத்³மாலயாலங்க்ரு’தௌ
பாணீ வேணுவிநோத³நப்ரணயிநௌ பர்யந்தஶில்பஶ்ரியௌ ।
பா³ஹூ தோ³ஹத³பா⁴ஜநம் ம்ரு’க³த்³ரு’ஶாம் மாது⁴ர்யதா⁴ரா கி³ரோ
வக்த்ரம் வாக்³விப⁴வாதிலங்கி⁴தமஹோ பா³லம் கிமேதந்மஹ: ॥ 1.58॥
ப³ர்ஹம் நாம விபூ⁴ஷணம் ப³ஹுமதம் வேஷாய ஶேஷைரலம்
வக்த்ரம் த்³வித்ரிவிஶேஷகாந்திலஹரீவிந்யாஸத⁴ந்யாத⁴ரம் ।
ஶீலைரல்பதி⁴யாமக³ம்யவிப⁴வை: ஶ‍்ரு’ங்கா³ரப⁴ங்கீ³மயம்
சித்ரம் சித்ரமஹோ விசித்ரமஹஹோ சித்ரம் விசித்ரம் மஹ: ॥ 11.59॥
அக்³ரே ஸமக்³ரயதி காமபி கேலிலக்ஷ்மீ-
மந்யாஸு தி³க்ஷ்வபி விலோசநமேவ ஸாக்ஷீ ।
ஹா ஹந்த ஹஸ்தபத²தூ³ரமஹோ கிமேத-
தா³ஸீத் கிஶோரமயமம்ப³ ஜக³த்த்ரயம் மே ॥ 1.60॥
சிகுரம் ப³ஹுலம் விரலம் ப்⁴ரமரம் ம்ரு’து³லம் வசநம் விபுலம் நயநம் ।

அத⁴ரம் மது⁴ரம் வத³நம் லலிதம் சபலம் சரிதந்து கதா³ऽநுப⁴வே ॥ 1.61॥
பரிபாலய ந: க்ரு’பாலயேத்யஸக்ரு’ஜ்ஜல்பிதமாத்மபா³ந்த⁴வ: ।
முரலீம்ரு’து³லஸ்வநாந்தரே விபு⁴ராகர்ணயிதா கதா³ நு ந: ॥ 1.62॥
கதா³ நு கஸ்யாம் நு விபத்³த³ஶாயாம் கைஶோரக³ந்தி:⁴ கருணாம்பு³தி⁴ர்ந: ।
விலோசநாப்⁴யாம் விபுலாயதாப்⁴யாம் வ்யாலோகயிஷ்யந் விஷயீகரோதி ॥ 1.63॥
மது⁴ரமத⁴ரபி³ம்பே³ மஞ்ஜுளம் மந்த³ஹாஸே ஶிஶிரமம்ரு’தவாக்யே ஶீதலம்
த்³ரு’ஷ்டிபாதே ।
விபுலமருணநேத்ரே விஶ்ருதம் வேணுநாதே³ மரகதமணிநீலம் பா³லமாலோகயே நு ॥
1.64॥
மாது⁴ர்யாத³பி மது⁴ரம் மந்மத²தாதஸ்ய கிமபி கைஶோரம் ।
சாபல்யாத³பி சபலம் சேதோ மம ஹரதி ஹந்த கிம் குர்ம: ॥ 1.65॥
வக்ஷ:ஸ்த²லே ச விபுலம் நயநோத்பலே ச மந்த³ஸ்மிதே ச ம்ரு’து³லம் மத³ஜல்பிதே
ச ।
பி³ம்பா³த⁴ரே ச மது⁴ரம் முரலீரவே ச பா³லம் விலாஸநிதி⁴மாகலயே கதா³நு ॥ 1.66॥
ஆர்த்³ராவலோகிதத³யாபரிணத்³த⁴நேத்ரமாவிஷ்க்ரு’தஸ்மிதஸுதா⁴மது⁴ராத⁴ரோஷ்ட²ம்
।
ஆத்³யம் புமாம்ஸமவதம்ஸிதப³ர்ஹிப³ர்ஹமாலோகயந்தி க்ரு’திந:க்ரு’தபுண்யபுஞ்ஜா:
॥ 1.67॥
மார:ஸ்வயம் நு மது⁴ரத்³யுதிமண்ட³லம் நு மாது⁴ர்யமேவ நு மநோநயநாம்ரு’தம் நு ।
வாணீம்ரு’ஜா நு மம ஜீவிதவல்லபோ⁴ நு பா³லோऽயமப்⁴யுத³யதே மம லோசநாய ॥
1.68॥
பா³லோऽயமாலோலவிலோசநேந வக்த்ரேண சித்ரீக்ரு’ததி³ங்முகே²ந ।
வேஷேண கோ⁴ஷோசிதபூ⁴ஷணேந முக்³தே⁴ந து³க்³தே⁴ நயநோத்ஸுகம் ந: ॥ 1.69॥
ஆந்தோ³லிதாக்³ரபு⁴ஜமாகுலநேத்ரலீலமார்த்³ரஸ்மிதார்த்³ரவத³நாம்பு³ஜசந்த்³ரபி³ம்ப³ம்
।
ஶிஞ்ஜாநபூ⁴ஷணஶதம் ஶிகி²பிஞ்ச²மௌலிம் ஶீதம் விலோசநரஸாயநமப்⁴யுபைதி ॥
1.70॥
பஶுபாலபாலபரிஷத்³விபூ⁴ஷணம் ஶிஶுரேஷ ஶீதலவிலோலலோசந: ।

ம்ரு’து³லஸ்மிதார்த்³ரவத³நேந்து³ஸம்பதா³ மத³யந்மதீ³யஹ்ரு’த³யம் விகா³ஹதே ॥
1.71॥
var De’s version has additional verse. Numbers are not changed wi De’s.

கிமித³மத⁴ரவீதீ²க்லு’ப்தவம்ஶீநிநாத³ம் கிரதி நயநயோர்ந: காமபி ப்ரேமதா⁴ராம் ।
ததி³த³மமரவீதீ²து³ர்லப⁴ம் வல்லப⁴ம் ந: த்ரிபு⁴வநகமநீயம் தை³வதம் ஜீவிதம்
ச ॥ 1.72॥
var

ததி³த³முபநதம் தமாலநீலம் தரலவிலோசநதாரகாபி⁴ராமம் ।
முதி³தமுதி³தவக்த்ரசந்த்³ரபி³ம்ப³ம் முக²ரிதவேணுவிலாஸஜீவிதம் மே ॥ 1.72॥
சாபல்யஸீம சபலாநுப⁴வைகஸீம சாதுர்யஸீம சதுராநநஶில்பஸீம ।
ஸௌரப்⁴யஸீமஸகலாத்³பு⁴தகேலிஸீம ஸௌபா⁴க்³யஸீம ததி³த³ம் வ்ரஜபா⁴க்³யஸீம
॥ 1.73॥
மாது⁴ர்யேண த்³விகு³ணஶிஶிரம் வக்த்ரசந்த்³ரம் வஹந்தீ
வம்ஶீவீதீ²விக³லத³ம்ரு’தஸ்ரோதஸா ஸேசயந்தீ ।
மத்³வாணீநாம் விஹரணபத³ம் மத்தஸௌபா⁴க்³யபா⁴ஜாம்
மத்புண்யாநாம் பரிணதிரஹோ நேத்ரயோஸ்ஸந்நித⁴த்தே ॥ 1.74॥
தேஜஸேऽஸ்து நமோ தே⁴நுபாலிநே லோகபாலிநே ।
ராதா⁴பயோத⁴ரோத்ஸங்க³ஶாயிநே ஶேஷஶாயிநே ॥ 1.75॥
தே⁴நுபாலத³யிதாஸ்தநஸ்த²லீத⁴ந்யகுங்குமஸநாத²காந்தயே ।
வேணுகீ³தக³திமூலவேத⁴ஸே தேஜஸே ததி³த³மோம் நமோ நம: ॥ 1.76॥
ம்ரு’து³க்வணந்நூபுரமந்த²ரேண பா³லேந பாதா³ம்பு³ஜபல்லவேந ।
அநுக்வணந்மஞ்ஜுளவேணுகீ³தமாயாதி மே ஜீவிதமாத்தகேலி ॥ 1.77॥
ஸோऽயம் விலாஸமுரலீநிநதா³ம்ரு’தேந ஸிஞ்சந்நுத³ஞ்சிதமித³ம் மம கர்ணயுக்³மம்
।
ஆயாதி மே நயநப³ந்து⁴ரநந்யப³ந்து⁴ராநந்த³கந்த³லிதகேலிகடாக்ஷலக்ஷ்ய: ॥ 1.78॥
தூ³ராத்³விலோகயதி வாரணகே²லகா³மீ தா⁴ராகடாக்ஷப⁴ரிதேந விலோசநேந ।
ஆராது³பைதி ஹ்ரு’த³யங்க³மவேணுநாத³வேணீது³கே⁴ந த³ஶநாவரணேந தே³வ: ॥
1.79॥

த்ரிபு⁴வநஸரஸாப்⁴யாம் தீ³ப்தபூ⁴ஷாபதா³ப்⁴யாம்
த்³ரு’ஶி த்³ரு’ஶி ஶிஶிராப்⁴யாம் தி³வ்யலீலாகுலாப்⁴யாம் ।
அஶரணஶரணாப்⁴யாமத்³பு⁴தாப்⁴யாம் பதா³ப்⁴யா-
மயமயமநுகூஜத்³வேணுராயாதி தே³வ: ॥ 1.80॥
ஸோऽயம் முநீந்த்³ரஜநமாநஸதாபஹாரீ ஸோऽயம் மத³வ்ரஜவதூ⁴வஸநாபஹாரீ ।
ஸோऽயம் த்ரு’தீயபு⁴வநேஶ்வரத³ர்பஹாரீ ஸோऽயம் மதீ³யஹ்ரு’த³யாம்பு³ருஹாபஹாரீ
॥ 1.81॥
ஸர்வஜ்ஞத்வே ச மௌக்³த்⁴யே ச ஸார்வபௌ⁴மமித³ம் மம ।
நிர்விஶந்நயநம் தேஜோ நிர்வாணபத³மஶ்நுதே ॥ 1.82॥
புஷ்ணாநமேதத்புநருக்தஶோப⁴முஷ்ணேதராம்ஶோருத³யாந்முகே²ந்தோ:³ ।
த்ரு’ஷ்ணாம்பு³ராஶிம் த்³விகு³ணீகரோதி க்ரு’ஷ்ணாஹ்வயம் கிஞ்சந ஜீவிதம் மே ॥
1.83॥
ததே³ததா³தாம்ரவிலோசநஶ்ரீஸம்பா⁴விதாஶேஷவிநம்ரவர்க³ம் ।
முஹுர்முராரேர்மது⁴ராத⁴ரோஷ்ட²ம் முகா²ம்பு³ஜம் சும்ப³தி மாநஸம் மே ॥ 1.84॥
கரௌ ஶரது³த³ஞ்சிதாம்பு³ஜவிலாஸஶிக்ஷாகு³ரூ
பதௌ³ விபு³த⁴பாத³பப்ரத²மபல்லவோல்லங்கி⁴நௌ ।
த்³ரு’ஶௌ த³லிதது³ர்மத³த்ரிபு⁴வநோபமாநஶ்ரியௌ
விலோக்ய ஸுவிலோசநாம்ரு’தமஹோ மஹச்சை²ஶவம் ॥ 1.85॥
ஆசிந்வாநமஹந்யஹந்யஹநி ஸாகாராந் விஹாரக்ரமா-
நாருந்தா⁴நமருந்த⁴தீஹ்ரு’த³யமப்யார்த்³ரஸ்மிதாஸ்யஶ்ரியா ।
ஆதந்வாநமநந்யஜந்மநயநஶ்லாக்⁴யாமநர்க்⁴யாம் த³ஶா-
மாநந்த³ம் வ்ரஜஸுந்த³ரீஸ்தநதடீஸாம்ராஜ்யமாஜ்ஜ்ரு’ம்ப⁴தே ॥ 1.86॥
ஸமுச்ச்²வஸிதயௌவநம் தரலஶைஶவாலங்க்ரு’தம்
மத³ச்சு²ரிதலோசநம் மத³நமுக்³த⁴ஹாஸாம்ரு’தம் ।
ப்ரதிக்ஷணவிலோகநம் ப்ரணயபீதவம்ஶீமுக²ம்
ஜக³த்த்ரயவிமோஹநம் ஜயதி மாமகம் ஜீவிதம் ॥ 1.87॥
சித்ரம் ததே³தச்சரணாரவிந்த³ம் சித்ரம் ததே³தந்நயநாரவிந்த³ம் ।
சித்ரம் ததே³தத்³வத³நாரவிந்த³ம் சித்ரம் ததே³தத்புநரம்ப³ சித்ரம் ॥ 1.88॥
அகி²லபு⁴வநைகபூ⁴ஷமதி⁴பூ⁴ஷிதஜலதி⁴து³ஹித்ரு’குசகும்ப⁴ம் ।

வ்ரஜயுவதீஹாரவல்லீமரகதநாயகமஹாமணிம் வந்தே³ ॥ 1.89॥
காந்தாகசக்³ரஹணவிக்³ரஹப³த்³த⁴லக்ஷ்மீக²ண்டா³ங்க³ராக³ரஸரஞ்ஜிதமஞ்ஜுளஶ்ரீ:

।
க³ண்ட³ஸ்த²லீமுகுரமண்ட³லகே²லமாநக⁴ர்மாங்குரம் கிமபி கே²லதி க்ரு’ஷ்ணதேஜ:
॥ 1.90॥
மது⁴ரம் மது⁴ரம் வபுரஸ்ய விபோ⁴ர்மது⁴ரம் மது⁴ரம் வத³நம் மது⁴ரம் ।
மது⁴க³ந்தி⁴ ம்ரு’து³ஸ்மிதமேதத³ஹோ மது⁴ரம் மது⁴ரம் மது⁴ரம் மது⁴ரம் ॥ 1.91॥
ஶ‍்ரு’ங்கா³ரரஸஸர்வஸ்வம் ஶிகி²பிஞ்ச²விபூ⁴ஷணம் ।
அங்கீ³க்ரு’தநராகாரமாஶ்ரயே பு⁴வநாஶ்ரயம் ॥ 1.92॥
நாத்³யாபி பஶ்யதி கதா³சந த³ர்ஶநேந சித்தேந சோபநிஷதா³ ஸுத்³ரு’ஶாம்
ஸஹஸ்ரம் ।
ஸ த்வம் சிரம் நயநயோரநயோ: பத³வ்யாம் ஸ்வாமிந் கயா நு க்ரு’பயா மம
ஸந்நித⁴த்ஸே ॥ 1.93॥
கேயம் காந்தி: கேஶவ த்வந்முகே²ந்தோ:³ கோऽயம் வேஷ: கோऽபி வாசாமபூ⁴மி: ।
ஸேயம் ஸோऽயம் ஸ்வாது³தா மஞ்ஜுளஶ்ரீ: பூ⁴யோ பூ⁴யோ பூ⁴யஶஸ்தாம் நமாமி ॥
1.94॥
வத³நேந்து³விநிர்ஜிதஶ்ஶஶீ த³ஶதா⁴ தே³வ பத³ம் ப்ரபத்³யதே ।
அதி⁴காம் ஶ்ரியமஶ்நுதேதராம் தவ காருண்யவிஜ்ரு’ம்பி⁴தம் கியத் ॥ 1.95॥
தத்த்வந்முக²ம் கத²மிவாப்³ஜஸமாநகக்ஷம்வாங்மாது⁴ரீப³ஹுலபர்வகலாஸம்ரு’த்³த⁴ம்
।
தத் கிம் ப்³ருவே கிமபரம் பு⁴வநைககாந்தம் யஸ்ய த்வதா³நநஸமா ஸுஷமா ஸதா³
ஸ்யாத் ॥ 1.96॥
ஶுஶ்ரூஷஸே யதி³வச:ஶ‍்ரு’ணு மாமகீநம் பூர்வைரபூர்வகவிபி⁴ர்ந கடாக்ஷிதம் யத் ।
நீராஜநக்ரமது⁴ரம் ப⁴வதா³நநேந்தோ:³ நிர்வ்யாஜமர்ஹதி சிராயா ஶஶிப்ரதீ³ப: ॥ 1.97॥
அக²ண்ட³நிர்வாணரஸப்ரவாஹைர்விக²ண்டி³தாஶேஷரஸாந்தராணி ।
அயந்த்ரிதோத்³வாந்தஸுதா⁴ர்ணவாநி ஜயந்தி ஶீதாநி தவ ஸ்மிதாநி ॥ 1.98॥
காமம் ஸந்து ஸஹஸ்ரஶ: கதிபயே ஸ்வாரஸ்யதௌ⁴ரேயகா:
காமம் வா கமநீயதாபரிணதிஸ்வாராஜ்யப³த்³த⁴வ்ரதா: ।
தைர்நைவம் விவதா³மஹே ந ச வயம் தே³வ ப்ரியம் ப்³ரூமஹே

யத்ஸத்யம் ரமணீயதாபரிணதிஸ்த்வய்யேவ பாரங்க³தா ॥ 1.99॥
மந்தா³ரமூலே மத³நாபி⁴ராமம் பி³ம்பா³த⁴ராபூரிதவேணுநாத³ம் ।
கோ³கோ³பகோ³பீஜநமத்⁴யஸம்ஸ்த²ம் கோ³பம் ப⁴ஜே கோ³குலபூர்ணசந்த்³ரம் ॥
1.100॥
க³லத்³வ்ரீடா³ லோலா மத³நவநிதா கோ³பவநிதா
மது⁴ஸ்பீ²தம் கீ³தம் கிமபி மது⁴ரா சாபலது⁴ரா ।
ஸமுஜ்ஜ்ரு’ம்பா⁴ கு³ம்பா² மது⁴ரிமகி³ராம் மாத்³ரு’ஶகி³ராம்
த்வயி ஸ்தா²நே ஜாதே த³த⁴தி சபலம் ஜந்ம ச ப²லம் ॥ 1.101॥
பு⁴வநம் ப⁴வநம் விலாஸிநீ ஶ்ரீஸ்தநயஸ்தாமரஸாஸந:ஸ்மரஶ்ச ।
பரிசாரபரம்பரா:ஸுரேந்த்³ராஸ்தத³பி த்வச்சரிதம் விபோ⁴ விசித்ரம் ॥ 1.102॥
தே³வஸ்த்ரிலோகஸௌபா⁴க்³யகஸ்தூரீதிலகாங்குர: ।
ஜீயாத்³ வ்ரஜாங்க³நாநங்க³கேலீலலிதவிப்⁴ரம: ॥ 1.103॥
ப்ரேமத³ம் ச மே காமத³ம் ச மே வேத³நம் ச மே வைப⁴வம் ச மே ।
ஜீவநம் ச மே ஜீவிதம் ச மே தை³வதம் ச மே தே³வ நாபரம் ॥ 1.104॥
மாது⁴ர்யேண விஜ்ரு’ம்ப⁴ந்தாம் வாசோ நஸ்தவ வைப⁴வே ।
சாபல்யேந விவர்த⁴ந்தாம் சிந்தா நஸ்தவ ஶைஶவே ॥ 1.105॥
யாநி த்வச்சரிதாம்ரு’தாநி ரஸநாலேஹ்யாநி த⁴ந்யாத்மநாம்
யே வா சாபலஶைஶவவ்யதிகரா ராதா⁴பராதோ⁴ந்முகா:² ।
யா வா பா⁴விதவேணுகீ³தக³தயோ லீலாமுகா²ம்போ⁴ருஹே
தா⁴ராவாஹிகயா வஹந்து ஹ்ரு’த³யே தாந்யேவ தாந்யேவ மே ॥ 1.106॥
ப⁴க்திஸ்த்வயி ஸ்தி²ரதரா ப⁴க³வந் யதி³ஸ்யா-
த்³தை³வேந ந: ப²லிததி³வ்யகிஶோரவேஷே ।
முக்தி:ஸ்வயம் முகுலிதாஞ்ஜலி ஸேவதேऽஸ்மாந்
த⁴ர்மார்த²காமக³தய:ஸமயப்ரதீக்ஷா: ॥ 1.107॥
ஜய ஜய ஜய தே³வ தே³வ தே³வ த்ரிபு⁴வநமங்க³ளதி³வ்யநாமதே⁴ய ।
ஜய ஜய ஜய பா³லக்ரு’ஷ்ணதே³வ ஶ்ரவணமநோநயநாம்ரு’தாவதார ॥ 1.108॥
துப்⁴யம் நிர்ப⁴ரஹர்ஷவர்ஷவிவஶாவேஶஸ்பு²டாவிர்ப⁴வத்³-
பூ⁴யஶ்சாபலபூ⁴ஷிதேஷு ஸுக்ரு’தாம் பா⁴வேஷு நிர்பா⁴ஸதே ।
ஶ்ரீமத்³கோ³குலமண்ட³நாய மஹதே வாசாம் விதூ³ரஸ்பு²டந்-

மாது⁴ர்யைகரஸார்ணவாய மஹஸே கஸ்மை சித³ஸ்மை நம: ॥ 1.109॥
ஈஶாநதே³வசரணாப⁴ரணேந நீவீதா³மோத³ரஸ்தி²ரயஶ:ஸ்தப³கோத்³க³மேந ।
லீலாஶுகேந ரசிதம் தவ தே³வ க்ரு’ஷ்ணகர்ணாம்ரு’தம் வஹது கல்பஶதாந்தரேऽபி ॥
1.110॥
var De’s book has additional two verses

த⁴ந்யாநாம் ஸரஸாநுலாபஸரணீஸௌரப்⁴யமப்⁴யஸ்யதாம்
கர்ணாநாம் விவரேஷு காமபி ஸுதா⁴வ்ரு’ஷ்டிம் து³ஹாநம் முஹு: ।
வந்யாநாம் ஸுத்³ரு’ஶாம் மநோநயநயோர்மக்³நஸ்ய தே³வஸ்ய ந:
கர்ணாநாம் வசஸாம் விஜ்ரு’ம்பி⁴தமஹோ க்ரு’ஷ்ணஸ்ய கர்ணாம்ரு’தம் ॥ 1.111॥
அநுக்³ரஹத்³விகு³ணவிஶாலலோசநைரநுஸ்மரந் ம்ரு’து³முரலீரவாம்ரு’தை: ।
யதோ யத: ப்ரஸரதி மே விலோசநம் ததஸ்தத:ஸ்பு²ரது தவைவ வைப⁴வம் ॥ 1.112॥
var

॥ இதி ஶ்ரீக்ரு’ஷ்ணகர்ணாம்ரு’தே ப்ரத²மாஶ்வாஸ:ஸமாப்த: ॥

॥ த்³விதீயாஶ்வாஸ: ॥

அபி⁴நவநவநீதஸ்நிக்³த⁴மாபீதது³க்³த⁴ம்
த³தி⁴கணபரிதி³க்³த⁴ம் முக்³த⁴மங்கம் முராரே: ।
தி³ஶது பு⁴வநக்ரு’ச்ச்²ரச்சே²தி³ தாபிஞ்ச²கு³ச்ச²-
ச்ச²வி நவஶிகி²பிஞ்சா²லாஞ்சி²தம் வாஞ்சி²தம் ந: ॥ 2.1॥
யாம் த்³ரு’ஷ்ட்வா யமுநாம் பிபாஸுரநிஶம் வ்யூஹோ க³வாம் கா³ஹதே
வித்³யுத்வாநிதி நீலகண்ட²நிவஹோ யாம் த்³ரஷ்டுமுத்கண்ட²தே ।
உத்தம்ஸாய தமாலபல்லவமிதி சி²ந்த³ந்தி யாம் கோ³பிகா:
கந்தி: காலியஶாஸநஸ்ய வபுஷ:ஸா பாவநீ பாது ந: ॥ 2.2॥
தே³வ: பாயாத்பயஸி விமலே யாமுநே மஜ்ஜதீநாம்
யாசந்தீநாமநுநயபதை³ர்வஞ்சிதாந்யம்ஶுகாநி ।
லஜ்ஜாலோலைரலஸவிலஸைருந்மிஷத்பஞ்சபா³ணை-

ர்கோ³பஸ்த்ரீணாம் நயநகுஸுமைரர்சித: கேஶவோ ந: ॥ 2.3॥
மாதர்நாத:பரமநுசிதம் யத்க²லாநாம் புரஸ்தா-
த³ஸ்தாஶங்கம் ஜட²ரபிட²ரீபூர்தயே நர்திதாஸி ।
தத்க்ஷந்தவ்யம் ஸஹஜஸரலே வத்ஸலே வாணி குர்யாம்
ப்ராயஶ்சித்தம் கு³ணக³ணநயா கோ³பவேஷஸ்ய விஷ்ணோ: ॥ 2.4॥
அங்கு³ல்யக்³ரைரருணகிரணைர்முக்தஸம்ருத்³த⁴ரந்த்⁴ரம்
வாரம் வாரம் வத³நமருதா வேணுமாபூரயந்தம் ।
வ்யத்யஸ்தாங்க்⁴ரிம் விகசகமலச்சா²யவிஸ்தாரநேத்ரம்
வந்தே³ வ்ரு’ந்தா³வநஸுசரிதம் நந்த³கோ³பாலஸூநும் ॥ 2.5॥
மந்த³ம் மந்த³ம் மது⁴ரநிநதை³ர்வேணுமாபூரயந்தம்
வ்ரு’ந்த³ம் வ்ரு’ந்தா³வநபு⁴வி க³வாம் சாரயந்தம் சரந்தம் ।
ச²ந்தோ³பா⁴கே³ ஶதமக²முக²த்⁴வம்ஸிநாம் தா³நவாநாம்
ஹந்தாரம் தம் கத²ய ரஸநே கோ³பகந்யாபு⁴ஜங்க³ம் ॥ 2.6॥
வேணீமூலே விரசிதக⁴நஶ்யாமபிஞ்சா²வசூடோ³
வித்³யுல்லேகா²வலயித இவ ஸ்நிக்³த⁴பீதாம்ப³ரேண ।
மாமாலிங்க³ந்மரகதமணிஸ்தம்ப⁴க³ம்பீ⁴ரபா³ஹு:
ஸ்வப்நே த்³ரு’ஷ்டஸ்தருணதுளஸீபூ⁴ஷணோ நீலமேக: ⁴ ॥ 2.7॥
க்ரு’ஷ்ணே ஹ்ரு’த்வா வஸநநிசயம் கூலகுஞ்ஜாதி⁴ரூடே⁴
முக்³தா⁴ காசிந்முஹுரநுநயை: கிம் ந்விதி வ்யாஹரந்தீ ।
ஸப்⁴ரூப⁴ங்க³ம் ஸத³ரஹஸிதம் ஸத்ரபம் ஸாநுராக³ம்
சா²யாஶௌரே: கரதலக³தாந்யம்ப³ராண்யாசகர்ஷ ॥ 2.8॥
அபி ஜநுஷி பரஸ்மிந்நாத்தபுண்யோ ப⁴வேயம்
தடபு⁴வி யமுநாயாஸ்தாத்³ரு’ஶோ வம்ஶநால: ।
அநுப⁴வதி ய ஏஷ:ஶ்ரீமதா³பீ⁴ரஸூநோ-
ரத⁴ரமணிஸமீபந்யாஸத⁴ந்யாமவஸ்தா²ம் ॥ 2.9॥
அயி பரிசிநு சேத: ப்ராதரம்போ⁴ஜநேத்ரம்
கப³ரகலிதசஞ்சத்பிஞ்ச²தா³மாபி⁴ராமம் ।
வலபி⁴து³பலநீலம் வல்லவீபா⁴க³தே⁴யம்
நிகி²லநிக³மவல்லீமூலகந்த³ம் முகுந்த³ம் ॥ 2.10।

அயி முரலி முகுந்த³ஸ்மேரவக்த்ராரவிந்த³-
ஶ்வஸநமது⁴ரஸஜ்ஞே த்வாம் ப்ரணம்யாத்³ய யாசே ।
அத⁴ரமணிஸமீபம் ப்ராப்தவத்யாம் ப⁴வத்யாம்
கத²ய ரஹஸி கர்ணே மத்³த³ஶாம் நந்த³ஸூநோ: ॥ 2.11।
ஸஜலஜலத³நீலம் வல்லவீகேலிலோலம்
ஶ்ரிதஸுரதருமூலம் வித்³யுது³ல்லாஸிசேலம் ।
ஸுரரிபுகுலகாலம் ஸந்மநோபி³ம்ப³லீலம்
நதஸுரமுநிஜாலம் நௌமி கோ³பாலபா³லம் ॥ 2.12॥
அத⁴ரபி³ம்ப³விட³ம்பி³தவித்³ருமம் மது⁴ரவேணுநிநாத³விநோதி³நம் ।
கமலகோமலகம்ரமுகா²ம்பு³ஜம் கமபி கோ³பகுமாரமுபாஸ்மஹே ॥ 2.13॥
அத⁴ரே விநிவேஶ்ய வம்ஶநாலம் விவராண்யஸ்ய ஸலீலமங்கு³லீபி:⁴ ।
முஹுரந்தரயந்முஹுர்விவர்ணந் மது⁴ரம் கா³யதி மாத⁴வோ வநாந்தே ॥ 2.14॥
வத³நே நவநீதக³ந்த⁴வாஹம் வசநே தஸ்கரசாதுரீது⁴ரீணம் ।
நயநே குஹநாஶ்ருமாஶ்ரயேதா²ஶ்சரணே கோமலதாண்ட³வம் குமாரம் ॥ 2.15॥
அமுநாகி²லகோ³பகோ³பநார்த²ம் யமுநாரோத⁴ஸி நந்த³நந்த³நேந ।
த³முநா வநஸம்ப⁴வ: பபே ந: கிமு நாஸௌ ஶரணார்தி²நாம் ஶரண்ய: ॥ 2.16॥
ஜக³தா³த³ரணீயஜாரபா⁴வம் ஜலஜாபத்யவசோவிசாரக³ம்யம் ।
தநுதாம் தநுதாம் ஶிவேதராணாம் ஸுரநாதோ²பலஸுந்த³ரம் மஹோ ந: ॥ 2.17॥
யா ஶேக²ரே ஶ்ருதிகி³ராம் ஹ்ரு’தி³ யோக³பா⁴ஜாம் பாதா³ம்பு³ஜே ச ஸுலபா⁴
வ்ரஜஸுந்த³ரீணாம் ।
ஸா காऽபி ஸர்வஜக³தாமபி⁴ராமஸீமா காமாய நோ ப⁴வது கோ³பகிஶோரமூர்தி: ॥
2.18॥
அத்யந்தபா³லமதஸீகுஸுமப்ரகாஶம் தி³க்³வாஸஸம் கநகபூ⁴ஷணபூ⁴ஷிதாங்க³ம் ।
விஸ்ரஸ்தகேஶமருணாத⁴ரமாயதாக்ஷம் க்ரு’ஷ்ணம் நமாமி மநஸா வஸுதே³வஸூநும்
॥ 2.19॥
ஹஸ்தாங்க்⁴ரிநிக்வணிதகங்கணகிங்கிணீகம் மத்⁴யே நிதம்ப³மவலம்பி³தஹேமஸூத்ரம்
।
முக்தாகலாபமுகுலீக்ரு’தகாகபக்ஷம் வந்தா³மஹே வ்ரஜவரம் வஸுதே³வபா⁴க்³யம்॥
2.20॥

வ்ரு’ந்தா³வநத்³ருமதலேஷு க³வாம் க³ணேஷு வேதா³வஸாநஸமயேஷு ச
த்³ரு’ஶ்யதே யத் ।
தத்³வேணுநாத³நபரம் ஶிகி²பிஞ்ச²சூட³ம் ப்³ரஹ்ம ஸ்மராமி கமலேக்ஷணமப்⁴ரநீலம் ॥
2.21॥
வ்யத்யஸ்தபாத³மவதம்ஸிதப³ர்ஹிப³ர்ஹம் ஸாசீக்ரு’தாநநநிவேஶிதவேணுரந்த்⁴ரம் ।
தேஜ: பரம் பரமகாருணிகம் புரஸ்தாத் ப்ராணப்ரயாணஸமயே மம ஸந்நித⁴த்தாம் ॥
2.22॥
கோ⁴ஷப்ரகோ⁴ஷஶமநாய மதோ²கு³ணேந மத்⁴யே ப³ப³ந்த⁴ ஜநநீ நவநீதசோரம் ।
தத்³ப³ந்த⁴நம் த்ரிஜக³தாமுத³ராஶ்ரயாணாமாக்ரோஶகாரணமஹோ நிதராம் ப³பூ⁴வ ॥
2.23॥
ஶைவா வயம் ந க²லு தத்ர விசாரணீயம் பஞ்சாக்ஷரீஜபபரா நிதராம் ததா²பி ।
சேதோ மதீ³யமதஸீகுஸுமாவபா⁴ஸம் ஸ்மேராநநம் ஸ்மரதி கோ³பவதூ⁴கிஶோரம் ॥
2.24॥
ராதா⁴ புநாது ஜக³த³ச்யுதத³த்தசித்தா மந்தா²நமாகலயதீ த³தி⁴ரிக்தபாத்ரே ।
தஸ்யா:ஸ்தநஸ்தப³கசஞ்சலலோலத்³ரு’ஷ்டிர்தே³வோऽபி தோ³ஹநதி⁴யா வ்ரு’ஷப⁴ம்
நிருந்த⁴ந் ॥ 2.25॥
கோ³தூ⁴லிதூ⁴ஸரிதகோமலகுந்தலாக்³ரம் கோ³வர்த⁴நோத்³த⁴ரணகேலிக்ரு’தப்ரயாஸம்
।
கோ³பீஜநஸ்ய குசகுங்குமமுத்³ரிதாங்க³ம் கோ³விந்த³மிந்து³வத³நம் ஶரணம் ப⁴ஜாம:
॥ 2.26॥
யத்³ரோமரந்த்⁴ரபரிபூர்திவிதா⁴வத³க்ஷா வாராஹஜந்மநி ப³பூ⁴வுரமீ ஸமுத்³ரா: ।
தம் நாம நாத²மரவிந்த³த்³ரு’ஶம் யஶோதா³ பாணித்³வயாந்தரஜலை:ஸ்நபயாம் ப³பூ⁴வ
॥ 2.27॥
வரமிமமுபதே³ஶமாத்³ரியத்⁴வம் நிக³மவநேஷு நிதாந்தசாரகி²ந்ந: ।
விசிநுத ப⁴வநேஷு வல்லவீநாமுபநிஷத³ர்த²முலூக²லே நிப³த்³த⁴ம் ॥ 2.28॥
தே³வகீதநயபூஜநபூத: பூதநாரிசரணோத³கதௌ⁴த: ।
யத்³யஹம் ஸ்ம்ரு’தத⁴நஞ்ஜயஸூத: கிம் கரிஷ்யதி ஸ மே யமதூ³த: ॥ 2.29॥
பா⁴ஸதாம் ப⁴வப⁴யைகபே⁴ஷஜம் மாநஸே மம முஹுர்முஹுர்முஹு: ।
கோ³பவேஷமுபஸேது³ஷஸ்ஸ்வயம் யாபி காபி ரமணீயதா விபோ: ⁴ ॥ 2.30॥

கர்ணலம்பி³தகத³ம்ப³மஞ்ஜரீ கேஸராருணகபோலமண்ட³லம் ।
நிர்மலம் நிக³மவாக³கோ³சரம் நீலிமாநமவலோகயாமஹே ॥ 2.31॥
ஸாசி ஸஞ்சலிதலோசநோத்பலம் ஸாமிகுட்³மலிதகோமலாத⁴ரம் ।
வேக³வல்கி³தகராங்கு³லீமுக²ம் வேணுநாத³ரஸிகம் ப⁴ஜாமஹே ॥ 2.32॥
ஸ்யந்த³நே க³ருட³மண்டி³தத்⁴வஜே குண்டி³நேஶதநயாதி⁴ரோபிதா ।
கேநசிந்நவதமாலபல்லவஶ்யாமலேந புருஷேண நீயதே ॥ 2.33॥
மா யாத பாந்தா:² பதி² பீ⁴மரத்²யா தி³க³ம்ப³ர: கோऽபி தமாலநீல: ।
விந்யஸ்தஹஸ்தோऽபி நிதம்ப³பி³ம்பே³தூ⁴ர்தஸ்ஸமாகர்ஷதி சித்தவித்தம் ॥ 2.34॥
ராஸக்ரீடா³

அங்க³நாமங்க³நாமந்தரே மாத⁴வோ மாத⁴வம் மாத⁴வம் சாந்தரேணாங்க³நா ।
இத்த²மாகல்பிதே மண்ட³லே மத்⁴யக:³ ஸஞ்ஜகௌ³ வேணுநா தே³வகீநந்த³ந: ॥
2.35॥
கேகிகேகாத்³ரு’தாநேகபங்கேருஹாலீநஹம்ஸாவலீஹ்ரு’த்³யதா ஹ்ரு’த்³யதா ।
கம்ஸவம்ஶாடவீதா³ஹதா³வாநல:ஸஞ்ஜகௌ³ வேணுநா தே³வகீநந்த³ந: । 2.36॥
க்வாபி வீணாபி⁴ராராவிணா கம்பித: க்வாபி வீணாபி⁴ராகிங்கிணீநர்தித: ।
க்வாபி வீணாபி⁴ராமந்தரம் கா³பித:ஸஞ்ஜகௌ³ வேணுநா தே³வகீநந்த³ந: । 2.37॥
சாருசந்த்³ராவலீலோசநைஶ்சும்பி³தோ கோ³பகோ³வ்ரு’ந்த³கோ³பாலிகாவல்லப: ⁴ ।
வல்லவீவ்ரு’ந்த³வ்ரு’ந்தா³ரக:காமுக:ஸஞ்ஜகௌ³ வேணுநா தே³வகீநந்த³ந: । 2.38॥
மௌலிமாலாமிலந்மத்தப்⁴ரு’ங்கீ³லதாபீ⁴தபீ⁴தப்ரியாவிப்⁴ரமாலிங்கி³த: ।
ஸ்ரஸ்தகோ³பீகுசாபோ⁴க³ஸம்மேலித:ஸஞ்ஜகௌ³ வேணுநா தே³வகீநந்த³ந: । 2.39॥
சாருசாமீகராபா⁴ஸபா⁴மாவிபு⁴ர்வைஜயந்தீலதாவாஸிதோர:ஸ்த²ல: ।
நந்த³வ்ரு’ந்தா³வநே வாஸிதாமத்⁴யக:³ஸஞ்ஜகௌ³ வேணுநா தே³வகீநந்த³ந: । 2.40॥
பா³லிகாதாலிகாதாலலீலாலயாஸங்க³ஸந்த³ர்ஶிதப்⁴ரூலதாவிப்⁴ரம: ।
கோ³பிகாகீ³தத³த்தாவதா⁴நஸ்ஸ்வயம் ஸஞ்ஜகௌ³ வேணுநா தே³வகீநந்த³ந: ।
2.41॥
பாரிஜாதம் ஸமுத்³த்⁴ரு’த்ய ராதா⁴வரோ ரோபயாமாஸ பா⁴மாக்³ரு’ஹஸ்யாங்கணே ।
ஶீதஶீதே வடே யாமுநீயே தடே ஸஞ்ஜகௌ³ வேணுநா தே³வகீநந்த³ந: । 2.42॥
அக்³ரே தீ³ர்க⁴தரோऽயமர்ஜுநதருஸ்தஸ்யாக்³ரதோ வர்தநி:

ஸா கோ⁴ஷம் ஸமுபைதி தத்பரிஸரே தே³ஶே கலிந்தா³த்மஜா ।
தஸ்யாஸ்தீரதமாலகாநநதலே சக்ரம் க³வாம் சாரயந்
கோ³ப: க்ரீட³தி த³ர்ஶயிஷ்யதி ஸகே² பந்தா²நமவ்யாஹதம் ॥ 2.43॥
கோ³தூ⁴லிதூ⁴ஸரிதகோமலகோ³பவேஷம் கோ³பாலபா³லகஶதைரநுக³ம்யமாநம் ।
ஸாயந்தநே ப்ரதிக்³ரு’ஹம் பஶுப³ந்த⁴நார்த²ம் க³ச்ச²ந்தமச்யுதஶிஶும் ப்ரணதோऽஸ்மி
நித்யம் ॥ 2.44॥
நிதி⁴ம் லாவண்யாநாம் நிகி²லஜக³தா³ஶ்சர்யநிலயம்
நிஜாவாஸம் பா⁴ஸாம் நிரவதி⁴கநி:ஶ்ரேயஸரஸம் ।
ஸுதா⁴தா⁴ராஸாரம் ஸுக்ரு’தபரிபாகம் ம்ரு’க³த்³ரு’ஶாம்
ப்ரபத்³யே மாங்க³ல்யம் ப்ரத²மமதி⁴தை³வம் க்ரு’ததி⁴யாம் ॥ 2.45॥
ஆதாம்ரபாணிகமலப்ரணயப்ரதோத³மாலோலஹாரமணிகுண்ட³லஹேமஸூத்ரம் ।
ஆவிஶ்ரமாம்பு³கணமம்பு³த³நீலமவ்யாதா³த்³யம் த⁴நஞ்ஜயரதா²ப⁴ரணம் மஹோ ந: ॥
2.46॥
நக²நியமிதகண்டூ³ந் பாண்ட³வஸ்யந்த³நாஶ்வாநநுதி³நமபி⁴ஷிஞ்சந்நஞ்ஜலிஸ்தை:²
பயோபி: ⁴ ।
அவதுவிததகா³த்ரஸ்தோத்ரநிஷ்ட்²யூதமௌலிர்த³ஶநவித்⁴ரு’தரஶ்மிர்தே³வகீபுண்யராஶி:
॥ 2.47॥
வ்ரஜயுவதிஸஹாயே யௌவநோல்லாஸிகாயேஸகலஶுப⁴விலாஸேகுந்த³மந்தா³ரஹாஸே
।
நிவஸதுமம சித்தம் தத்பதா³யத்தவ்ரு’த்தம்முநிஸரஸிஜபா⁴நௌ நந்த³கோ³பாலஸூநௌ
॥ 2.48॥
அரண்யாநீமார்த்³ரஸ்மிதமது⁴ரபி³ம்பா³த⁴ரஸுதா⁴
ஸரண்யா ஸங்க்ராந்தைஸ்ஸபதி³ மத³யந் வேணுநிநதை:³ ।
த⁴ரண்யா ஸாநந்தோ³த்புலகமுபகூ³டா⁴ங்க்⁴ரிகமல:

ஶரண்யாநாமாத்³யஸ்ஸ ஜயது ஶரீரீ மது⁴ரிமா ॥ 2.49॥
வித³க்³த⁴கோ³பாலவிலாஸிநீநாம் ஸம்போ⁴க³சிஹ்நாங்கிதஸர்வகா³த்ரம் ।
பவித்ரமாம்நாயகி³ராமக³ம்யம் ப்³ரஹ்ம ப்ரபத்³யே நவநீதசோரம் ॥ 2.50॥
var De’s book. Numbers retained.

முக்³தா⁴ம் ஸ்நிக்³தா⁴ம் மது⁴ரமுரலீமாது⁴ரீதீ⁴ரநாதை:³

காரம் காரம் கரணவிவஶம் கோ³குலவ்யாகுலத்வம் ।
ஶ்யாமம் காமம் யுவஜநமநோமோஹநம் மோஹநத்வம்
சித்தே நித்யம் நிவஸது மஹோ வல்லவீவல்லப⁴ம் ந: ॥ 2.50॥
var

அந்தர்க்³ரு’ஹே க்ரு’ஷ்ணமவேக்ஷ்ய சோரம் ப³த்³த்⁴வா கவாடம் ஜநநீம் க³தைகா ।
உலூக²லே தா³மநிப³த்³த⁴மேநம் தத்ராபி த்³ரு’ஷ்ட்வா ஸ்திமிதா ப³பூ⁴வ ॥ 2.51॥
ரத்நஸ்த²லே ஜாநுசர:குமார:ஸங்க்ராந்தமாத்மீயமுகா²ரவிந்த³ம் ।
ஆதா³துகாமஸ்தத³லாப⁴கே²தா³த்³விலோக்ய தா⁴த்ரீவத³நம் ருரோத³ ॥ 2.52॥
ஆநந்தே³ந யஶோத³யா ஸமத³நம் கோ³பாங்க³நாபி⁴ஶ்சிரம்
ஸாஶங்கம் ப³லவித்³விஷா ஸகுஸுமை:ஸித்³தை: ⁴ பதி² வ்யாகுலம் ।
ஸேர்ஷ்யம் கோ³பகுமாரகைஸ்ஸகருணம் பௌரைர்ஜநை:ஸஸ்மிதம்
யோ த்³ரு’ஷ்ட:ஸ புநாது நோ முரரிபு: ப்ரோத்க்ஷிப்தகோ³வர்த⁴ந: ॥ 2.53॥
உபாஸதாமாத்மவித:³ புராணா: பரம் புமாம்ஸம் நிஹிதம் கு³ஹாயாம் ।
வயம் யஶோதா³ஶிஶுபா³லலீலாகதா²ஸுதா⁴ஸிந்து⁴ஷு லீலயாம: ॥ 2.54॥
விக்ரேதுகாமா கில கோ³பகந்யா முராரிபாதா³ர்பிதசித்தவ்ரு’த்தி: ।
த³த்⁴யாதி³கம் மோஹவஶாத³வோசத்³கோ³விந்த³ தா³மோத³ர மாத⁴வேதி ॥ 2.55॥
உலூக²லம் வா யமிநாம் மநோ வா கோ³பாங்க³நாநாம் குசகுட்³மலம் வா ।
முராரிநாம்ந: கலப⁴ஸ்ய நூநமாலாநமாஸீத் த்ரயமேவ பூ⁴மௌ ॥ 2.56॥
கராரவிந்தே³ந பதா³ரவிந்த³ம் முகா²ரவிந்தே³ விநிவேஶயந்தம் ।
வடஸ்ய பத்ரஸ்ய புடே ஶயாநம் பா³லம் முகுந்த³ம் மநஸா ஸ்மராமி ॥ 2.57॥
ஶம்போ⁴ ஸ்வாக³தமாஸ்யதாமித இதோ வாமேந பத்³மாஸந
க்ரௌஞ்சாரே குஶலம் ஸுக²ம் ஸுரபதே வித்தேஶ நோ த்³ரு’ஶ்யஸே ।
இத்த²ம் ஸ்வப்நக³தஸ்ய கைடப⁴ஜிதஶ்ஶ்ருத்வா யஶோதா³ கி³ர:
கிம் கிம் பா³லக ஜல்பஸீதி ரசிதம் தூ⁴தூ⁴க்ரு’தம் பாது ந: ॥ 2.58॥
மாத: கிம் யது³நாத² தே³ஹி சஷகம் கிம் தேந பாதும் பய-
ஸ்தந்நாஸ்த்யத்³ய கதா³ஸ்தி வா நிஶி நிஶா கா வாऽந்த⁴காரோத³யே ।
ஆமீல்யாக்ஷியுக³ம் நிஶாப்யுபக³தா தே³ஹீதி மாதுர்முஹு-
ர்வக்ஷோஜாம்ஶுககர்ஷணோத்³யதகர: க்ரு’ஷ்ணஸ்ய புஷ்ணாது ந: ॥ 2.59॥

காலிந்தீ³புலிநோத³ரேஷு முஸலீ யாவத்³க³த: கே²லிதும்
தாவத்கார்பரிகம் பய: பிப³ஹரே வர்தி⁴ஷ்யதே தே ஶிகா² ।
இத்த²ம் பா³லதயா ப்ரதாரணபரா: ஶ‍்ரு’த்வா யஶோதா³கி³ர:
பாயாந்நஸ்ஸ்வஶிகா²ம் ஸ்ப்ரு’ஶந் ப்ரமுதி³த:க்ஷீரேऽர்த⁴பீதே ஹரி: ॥ 2.60॥
கைலாஸே நவநீததி க்ஷிதிரியம் ப்ராக்³ஜக்³த⁴ம்ரு’ல்லோஷ்டதி
க்ஷீரோதோ³ऽபி நிபீதது³க்³த⁴தி லஸத் ஸ்மேரே ப்ரபு²ல்லே முகே² ।
மாத்ராऽஜீர்ணதி⁴யா த்³ரு’ட⁴ம் சகிதயா நஷ்டாऽஸ்மி த்³ரு’ஷ்டா: கயா
தூ⁴தூ⁴ வத்ஸக ஜீவ ஜீவ சிரமித்யுக்தோऽவதாந்நோ ஹரி: ॥ 2.61॥
கிஞ்சித்குஞ்சிதலோசநஸ்ய பிப³த: பர்யாயபீதஸ்தநம்
ஸத்³ய: ப்ரஸ்நுதது³க்³த⁴பி³ந்து³மபரம் ஹஸ்தேந ஸம்மார்ஜத: ।
மாத்ரைகாங்கு³லிலாலிதஸ்ய சுபு³கே ஸ்மேராநநஸ்யாத⁴ரே
ஶௌரே:க்ஷீணகணாந்விதா நிபதிதா த³ந்தத்³யுதி: பாது ந: ॥ 2.62॥
உத்துங்க³ஸ்தநமண்ட³லோபரிலஸத்ப்ராலம்ப³முக்தாமணே-

ரந்தர்பி³ம்பி³தமிந்த்³ரநீலநிகரச்சா²யாநுகாரித்³யுதே: ।
லஜ்ஜாவ்யாஜமுபேத்ய நம்ரவத³நா ஸ்பஷ்டம் முராரேர்வபு:
பஶ்யந்தீ முதி³தா முதோ³ऽஸ்து ப⁴வதாம் லக்ஷ்மீர்விவாஹோத்ஸவே ॥ 2.63॥
க்ரு’ஷ்ணேநாம்ப³ க³தேந ரந்துமது⁴நா ம்ரு’த்³ப⁴க்ஷிதா ஸ்வேச்ச²யா
தத்²யம் க்ரு’ஷ்ண க ஏவமாஹ முஸலீ மித்²யாம்ப³ பஶ்யாநநம் ।
வ்யாதே³ஹீதி விதா³ரிதே ஶிஶுமுகே² த்³ரு’ஷ்ட்வா ஸமஸ்தம் ஜக³த்
மாதா யஸ்ய ஜகா³ம விஸ்மயபத³ம் பாயாத் ஸ ந: கேஶவ: ॥ 2.64॥
ஸ்வாதீ ஸபத்நீ கில தாரகாணாம் முக்தாப²லாநாம் ஜநநீதி ரோஷாத் ।
ஸா ரோஹிணீ நீலமஸூத ரத்நம் க்ரு’தாஸ்பத³ம் கோ³பவதூ⁴குசேஷு ॥ 2.65॥
ந்ரு’த்யந்தமத்யந்தவிலோகநீயம் க்ரு’ஷ்ணம் மணிஸ்த²ம்ப⁴க³தம் ம்ரு’கா³க்ஷீ ।
நிரீக்ஷ்ய ஸாக்ஷாதி³வ க்ரு’ஷ்ணமக்³ரே த்³விதா⁴ விதேநே நவநீதமேகம் ॥ 2.66॥
வத்ஸ ஜாக்³ரு’ஹி விபா⁴தமாக³தம் ஜீவ க்ரு’ஷ்ண ஶரதா³ம் ஶதம் ஶதம் ।
இத்யுதீ³ர்ய ஸுசிரம் யஶோத³யா த்³ரு’ஶ்யமநவத³நம் ப⁴ஜாமஹே ॥ 2.67॥
ஓஷ்ட²ம் ஜிக்⁴ரந் ஶிஶுரிதி தி⁴யா சும்பி³தோ வல்லவீபி: ⁴
கண்ட²ம் க்³ரு’ஹ்ணந்நருணிதபத³ம் கா³ட⁴மாலிங்கி³தாங்க:³ ।
தோ³ஷ்ணா லஜ்ஜாபத³மபி⁴ம்ரு’ஶந்நங்கமாரோபிதாத்மா

தூ⁴ர்தஸ்வாமீ ஹரது து³ரிதம் தூ³ரதோ பா³லக்ரு’ஷ்ண: ॥ 2.68॥
ஏதே லக்ஷ்மண ஜாநகீவிரஹிதம் மாம் கே²த³யந்த்யம்பு³தா³
மர்மாணீவ ச க⁴ட்டயந்த்யலமமீ க்ரூரா: கத³ம்பா³நிலா: ।
இத்த²ம் வ்யஹ்ரு’தபூர்வஜந்மசரிதம் யோ ராத⁴யா வீக்ஷித:
ஸேர்ஷ்யம் ஶங்கிதயா ஸ நஸ்ஸுக²யது ஸ்வப்நாயமாநோ ஹரி: ॥ 2.69॥
ஓஷ்ட²ம் முஞ்ச ஹரே பி³பே⁴மி ப⁴வதா பாநைர்ஹதா பூதநா
கண்டா²ஶ்லேஷமமும் ஜஹீஹி த³லிதாவாலிங்க³நேநார்ஜுநௌ ।
மா தே³ஹி சு²ரிதம் ஹிரண்யகஶிபுர்நீதோ நகை:² பஞ்சதா-
மித்த²ம் வாரிதராத்ரிகேலிரவதால்லக்ஷ்ம்யாபஹாஸாத்³த⁴ரி: ॥ 2.70॥
ராமோ நாம ப³பூ⁴வ ஹும் தத³ப³லா ஸீதேதி ஹும் தௌ பிது-

ர்வாசா பஞ்சவடீதடே விஹரதஸ்தாமாஹரத்³ராவண: ।
நித்³ரார்த²ம் ஜநநீ கதா²மிதி ஹரேர்ஹுங்காரத: ஶ‍்ரு’ண்வத:
ஸௌமித்ரே க்வ த⁴நுர்த⁴நுர்த⁴நுரிதி வ்யக்³ரா கி³ர: பாது ந: ॥ 2.71॥
பா³லோऽபி ஶைலோத்³த⁴ரணாக்³ரபாணிர்நீலோऽபி நீரந்த்⁴ரதம: ப்ரதீ³ப: ।
தீ⁴ரோऽபி ராதா⁴நயநாவப³த்³தோ⁴ ஜாரோऽபி ஸம்ஸாரஹர:குதஸ்த்வம் ॥ 2.72॥
பா³லாய நீலவபுஷே நவகிங்கிணீகஜாலாபி⁴ராமஜக⁴நாய தி³க³ம்ப³ராய ।
ஶார்தூ³லதி³வ்யநக²பூ⁴ஷணபூ⁴ஷிதாய நந்தா³த்மஜாய நவநீதமுஷே நமஸ்தே ॥
2.73॥
பாணௌ பாயஸப⁴க்தமாஹிதரஸம் பி³ப்⁴ரந்முதா³ த³க்ஷிணே
ஸவ்யே ஶாரத³சந்த்³ரமண்ட³லநிப⁴ம் ஹய்யங்க³வீநம் த³த⁴த் ।
கண்டே² கல்பிதபுண்ட³ரீகநக²மப்யுத்³தா³மதீ³ப்திம் வஹந்
தே³வோ தி³வ்யதி³க³ம்ப³ரோ தி³ஶது நஸ்ஸௌக்²யம் யஶோதா³ஶிஶு: ॥ 2.74॥
கிங்கிணிகிணிகிணிரப⁴ஸைரங்க³ணபு⁴வி ரிங்க³ணை:ஸதா³ऽடந்தம் ।
குங்குணுகுணுபத³யுக³ளம் கங்கணகரபூ⁴ஷணம் ஹரிம் வந்தே³ ॥ 2.75॥
ஸம்பா³தே⁴ ஸுரபீ⁴ணாமம்பா³மாயாஸயந்தமநுயாந்தீம் ।
லம்பா³லகமவலம்பே³ தம் பா³லம் தநுவிலக்³நஜம்பா³லம் ॥ 2.76॥
அஞ்சிதபிஞ்சா²சூட³ம் ஸஞ்சிதஸௌஜந்யவல்லவீவலயம் ।
அத⁴ரமணிநிஹிதவேணும் பா³லம் கோ³பாலமநிஶமவலம்பே³ ॥ 2.77॥
ப்ரஹ்லாத³பா⁴க³தே⁴யம் நிக³மமஹாத்³ரேர்கு³ஹாந்தராதே⁴யம் ।

நரஹரிபதா³பி⁴தே⁴யம் விபு³த⁴விதே⁴யம் மமாநுஸந்தே⁴யம் ॥ 2.78॥
ஸம்ஸாரே கிம் ஸாரம் கம்ஸாரேஶ்சரணகமலபரிவஸநம் ।
ஜ்யோதி: கிமந்த⁴காரே யத³ந்த⁴காரேரநுஸ்மரணம் ॥ 2.79॥
கலஶநவநீதசோரே கமலாத்³ரு’க்குமுத³சந்த்³ரிகாபூரே ।
விஹரது நந்த³குமாரே சேதோ மம கோ³பஸுந்த³ரீஜாரே ॥ 2.80॥
கஸ்த்வம் பா³ல ப³லாநுஜ: கிமிஹ தே மந்மந்தி³ராஶங்கயா
யுக்தம் தந்நவநீதபாத்ரவிவரே ஹஸ்தம் கிமர்த²ம் ந்யஸே: ।
மாத: கஞ்சந வத்ஸகம் ம்ரு’க³யிதும் மா கா³ விஷாத³ம் க்ஷணா-

தி³த்யேவம் வரவல்லவீப்ரதிவச: க்ரு’ஷ்ணஸ்ய புஷ்ணாது ந: ॥ 2.81॥
கோ³பாலாஜிரகர்த³மே விஹரஸே விப்ராத்⁴வரே லஜ்ஜஸே
ப்³ரூஷே கோ³குலஹுங்க்ரு’தை:ஸ்துதிஶதைர்மௌநம் வித⁴த்ஸே விதா³ம் ।
தா³ஸ்யம் கோ³குலபும்ஶ்சலீஷு குருஷே ஸ்வாம்யம் ந தா³ந்தாத்மஸு
ஜ்ஞாதம் க்ரு’ஷ்ண தவாங்க்⁴ரிபங்கஜயுக³ம் ப்ரேம்ணாசலம் மஞ்ஜுளம் ॥ 2.82॥
நமஸ்தஸ்மை யஶோதா³யா தா³யாதா³யாஸ்து தேஜஸே ।
யத்³தி⁴ ராதா⁴முகா²ம்போ⁴ஜம் போ⁴ஜம் போ⁴ஜம் வ்யவர்த⁴த ॥ 2.83॥
அவதாரா:ஸந்த்வந்யே ஸரஸிஜநயநஸ்ய ஸர்வதோப⁴த்³ரா: ।
க்ரு’ஷ்ணாத³ந்ய: கோ வா ப்ரப⁴வதி கோ³கோ³பகோ³பிகாமுக்த்யை ॥ 2.84॥
மத்⁴யே கோ³குலமண்ட³லம் ப்ரதிதி³ஶம் சாம்பா³ரவோஜ்ஜ்ரு’ம்பி⁴தே
ப்ராதர்தோ³ஹமஹோத்ஸவே நவக⁴நஶ்யாமம் ரணந்நூபுரம் ।
பா²லே பா³லவிபூ⁴ஷணம் கடிரணத்ஸத்கிங்கிணீமேக²லம்
கண்டே² வ்யாக்⁴ரநக²ம் ச ஶைஶவகலாகல்யாணகார்த்ஸ்ந்யம் ப⁴ஜே ॥ 2.85॥
ஸஜலஜலத³நீலம் த³ர்ஶிதோதா³ரலீலம்
கரதலத்⁴ரு’தஶைலம் வேணுநாதை³ ரஸாலம் ।
வ்ரஜஜநகுலபாலம் காமிநீகேலிலோலம்
கலிதலலிதமாலம் நௌமி கோ³பாலபா³லம் ॥ 2.86॥
ஸ்மிதலலிதகபோலம் ஸ்நிக்³த⁴ஸங்கீ³தலோலம்
லலிதசிகுரஜாலம் சௌர்யசாதுர்யலீலம் ।
ஶதமக²ரிபுகாலம் ஶாதகும்பா⁴ப⁴சேலம்
குவலயத³லநீலம் நௌமி கோ³பாலபா³லம் ॥ 2.87॥

முரலிநிநத³லோலம் முக்³த⁴மாயூரசூட³ம்
த³லிதத³நுஜஜாலம் த⁴ந்யஸௌஜந்யலீலம் ।
பரஹிதநவஹேலம் பத்³மஸத்³மாநுகூலம்
நவஜலத⁴ரநீலம் நௌமி கோ³பாலபா³லம் ॥ 2.88॥
ஸரஸகு³ணநிகாயம் ஸச்சிதா³நந்த³காயம்
ஶமிதஸகலமாயம் ஸத்யலக்ஷ்மீஸஹாயம் ।
ஶமத³மஸமுதா³யம் ஶாந்தஸர்வாந்தராயம்
ஸுஹ்ரு’த³யஜநதா³யம் நௌமி கோ³பாலபா³லம் ॥ 2.89॥
லக்ஷ்மீகலத்ரம் லலிதாப்³ஜநேத்ரம் பூர்ணேந்து³வக்த்ரம் புருஹூதமித்ரம் ।
காருண்யபாத்ரம் கமநீயகா³த்ரம் வந்தே³ பவித்ரம் வஸுதே³வபுத்ரம் ॥ 2.90॥
மத³மயமத³மயது³ரக³ம் யமுநாமவதீர்ய வீர்யஶாலீ ய: ।
மம ரதிமமரதிரஸ்க்ரு’திஶமநபரஸ்ஸ க்ரியாத் க்ரு’ஷ்ண: ॥ 2.91॥
மௌலௌ மாயூரப³ர்ஹம் ம்ரு’க³மத³திலகம் சாரு லாலாடபட்டே
கர்ணத்³வந்த்³வே ச தாலீத³லமதிம்ரு’து³லம் மௌக்திகம் நாஸிகாயாம் ।
ஹாரோ மந்தா³ரமாலாபரிமலப⁴ரிதே கௌஸ்துப⁴ஸ்யோபகண்டே²
பாணௌ வேணுஶ்ச யஸ்ய வ்ரஜயுவதியுத: பாது பீதாம்ப³ரோ ந: ॥ 2.92॥
முராரிணா வாரிவிஹாரகாலே ம்ரு’கே³க்ஷணாநாம் முஷிதாம்ஶுகாநாம் ।
கரத்³வயம் வா கசஸம்ஹதிர்வா ப்ரமீலநம் வா பரிதா⁴நமாஸீத் ॥ 2.93॥
யாஸாம் கோ³பாங்க³நாநாம் லஸத³ஸிததராலோலலீலாகடாக்ஷா
யந்நாஸா சாரு முக்தாமணிருசிநிகரவ்யோமக³ங்கா³ப்ரவாஹே ।
மீநாயந்தேऽபி தாஸாமதிரப⁴ஸசலச்சாருநீலாலகாந்தா
ப்⁴ரு’ங்கா³யந்தே யத³ங்க்⁴ரித்³வயஸரஸிருஹே பாது பீதாம்ப³ரோ ந: ॥ 2.94॥
யத்³வேணுஶ்ரேணிரூபஸ்தி²தஸுஷிரமுகோ²த்³கீ³ர்ணநாத³ப்ரபி⁴ந்நா
ஏணாக்ஷ்யஸ்தத்க்ஷணேந த்ருடிதநிஜபதிப்ரேமப³ந்தா⁴ ப³பூ⁴வு: ॥
அஸ்தவ்யஸ்தாலகாந்தா:ஸ்பு²ரத³த⁴ரகுசத்³வந்த்³வநாபி⁴ப்ரதே³ஶா:
காமாவேஶப்ரகர்ஷப்ரகடிதபுலகா: பாது பீதம்ப³ரோ ந: ॥ 2.95॥
தே³வக்யா ஜட²ராகரே ஸமுதி³த: க்ரீதோ க³வாம் பாலிநா
நந்தே³நாநகது³ந்து³பே⁴ர்நிஜஸுதாபண்யேந புண்யாத்மநா ।
கோ³பாலாவலிமுக்³த⁴ஹாரதரலோ கோ³பீஜநாலங்க்ரு’தி:

ஸ்தே²யாந்நோ ஹ்ரு’தி³ஸந்ததம் ஸுமது⁴ர: கோऽபீந்த்³ரநீலோ மணி: ॥ 2.96॥
பீடே² பீட²நிஷண்ணபா³லகக³லே திஷ்ட²ந் ஸ கோ³பாலகோ
யந்த்ராந்த:ஸ்தி²தது³க்³த⁴பா⁴ண்ட³மபக்ரு’ஷ்யாச்சா²த்³ய க⁴ண்டாரவம் ।
வக்த்ரோபாந்தக்ரு’தாஞ்ஜலி: க்ரு’தஶிர:கம்பம் பிப³ந் ய: பய:
பாயாதா³க³தகோ³பிகாநயநயோர்க³ண்டூ³ஷபூ²த்காரக்ரு’த் ॥ 2.97॥
யஜ்ஞைரீஜிமஹே த⁴நம் த³தி³மஹே பாத்ரேஷு நூநம் வயம்
வ்ரு’த்³தா⁴ந் பே⁴ஜிமஹே தபஶ்சக்ரு’மஹே ஜந்மாந்தரே து³ஶ்சரம் ।
யேநாஸ்மாகமபூ⁴த³நந்யஸுலபா⁴ ப⁴க்திர்ப⁴வத்³வேஷிணீ
சாணூரத்³விஷி ப⁴க்தகல்மஷமுஷி ஶ்ரேய:புஷி ஶ்ரீஜுஷி ॥ 2.98॥
த்வயி ப்ரஸந்நே மம கிம் கு³ணேந த்வய்யப்ரஸந்நே மம கிம் கு³ணேந ।
ரக்தே விரக்தே ச வரே வதூ⁴நாம் நிரர்த²க:குங்குமபத்ரப⁴ங்க:³ ॥ 2.99॥
கா³யந்தி க்ஷணதா³வஸாநஸமயே ஸாநந்த³மிந்து³ப்ரபா⁴
ருந்த⁴ந்த்யோ நிஜத³ந்தகாந்திநிவஹைர்கோ³பாங்க³நா கோ³குலே ।
மத்²நந்த்யோ த³தி⁴ பாணிகங்கணஜ²ணத்காராநுகாரம் ஜவாத்³
வ்யாவல்க³த்³வஸநாஞ்ஜலா யமநிஶம் பீதாம்ப³ரோऽவ்யாத்ஸ ந: ॥ 2.100॥
அம்ஸாலம்பி³தவாமகுண்ட³லப⁴ரம் மந்தோ³ந்நதப்⁴ரூலதம்
கிஞ்சித்குஞ்சிதகோமலாத⁴ரபுடம் ஸாசி ப்ரஸாரேக்ஷணம் ।
ஆலோலாங்கு³லிபல்லவைர்முரலிகாமாபூரயந்தம் முதா³
மூலே கல்பதரோஸ்த்ரிப⁴ங்கி³லலிதம் ஜாநே ஜக³ந்மோஹநம் ॥ 2.101॥
மல்லைஶ்ஶைலேந்த்³ரகல்ப: ஶிஶுரிதஜநை: புஷ்பசாபோऽங்க³நாபி⁴-
ர்கோ³பைஸ்து ப்ராக்ரு’தாத்மா தி³வி குலிஶப்⁴ரு’தா விஶ்வகாயோऽப்ரமேய: ।
க்ருத்³த: ⁴ கம்ஸேந காலோ ப⁴யசகிதத்³ரு’ஶா யோகி³பி⁴ர்த்⁴யேயமூர்தி:
த்³ரு’ஷ்டோ ரங்கா³வதாரே ஹரிரமரக³ணாநந்த³க்ரு’த் பாது யுஷ்மாந் ॥ 2.102॥
ஸம்விஷ்டோ மணிவிஷ்டரேऽங்கதலமத்⁴யாஸீநலக்ஷ்மீமுகே²
கஸ்தூரீதிலகம் முதா³ விரசயந் ஹர்ஷாத்குசௌ ஸம்ஸ்ப்ரு’ஶந் ।
அந்யோந்யஸ்மிதசந்த்³ரிகாகிஸலயைராராத⁴யந்மந்மத²ம்
கோ³பீகோ³பபரீவ்ரு’தோ யது³பதி: பாயாஜ்ஜக³ந்மோஹந: ॥ 2.103॥
ஆக்ரு’ஷ்டே வஸநாஞ்சலே குவலயஶ்யாமா த்ரபாத: ⁴க்ரு’தா
த்³ரு’ஷ்டி:ஸம்வலிதா ருசா குசயுகே³ஸ்வர்ணப்ரபே⁴ ஶ்ரீமதி ।

பா³ல: கஶ்சந சூதபல்லவ இதி ப்ராந்தஸ்மிதாஸ்யஶ்ரியம்
ஶ்லிஷ்யம்ஸ்தாமத² ருக்மிணீம் நதமுகீ²ம் க்ரு’ஷ்ணஸ்ஸ புஷ்ணாது ந: ॥ 2.104॥
உர்வ்யாம் கோऽபி மஹீத⁴ரோ லகு⁴தரோ தோ³ர்ப்⁴யாம் த்⁴ரு’தோ லீலயா
தேந த்வம் தி³வி பூ⁴தலே ச ஸததம் கோ³வர்த⁴நோத்³தா⁴ரக: ।
த்வாம் த்ரைலோக்யத⁴ரம் வஹாமி குசயோரக்³ரே ந தத்³க³ண்யதே
கிம் வா கேஶவ பா⁴ஷணேந ப³ஹுநா புண்யைர்யஶோ லப்⁴யதே ॥ 2.105॥
ஸந்த்⁴யாவந்த³ந ப⁴த்³ரமஸ்து ப⁴வதோ போ: ⁴ ஸ்நாந துப்⁴யம் நமோ
போ⁴ தே³வா: பிதரஶ்ச தர்பணவிதௌ⁴ நாஹம் க்ஷம:க்ஷம்யதாம் ।
யத்ர க்வாபி நிஷீத்³ய யாத³வகுலோத்தம்ஸஸ்ய கம்ஸத்³விஷ:

ஸ்மாரம் ஸ்மாரமக⁴ம் ஹராமி தத³லம் மந்யே கிமந்யேந மே ॥ 2.106॥
ஹே கோ³பாலக ஹே க்ரு’பாஜலநிதே⁴ ஹே ஸிந்து⁴கந்யாபதே
ஹே கம்ஸாந்தக ஹே க³ஜேந்த்³ரகருணாபாரீண ஹே மாத⁴வ ।
ஹே ராமாநுஜ ஹே ஜக³த்த்ரயகு³ரோ ஹே புண்ட³ரீகாக்ஷ மாம்
ஹே கோ³பீஜநநாத² பாலய பரம் ஜாநாமி ந த்வாம் விநா ॥ 2.107॥
கஸ்தூரீதிலகம் லலாடப²லகே வக்ஷ:ஸ்த²லே கௌஸ்துப⁴ம்
நாஸாக்³ரே நவமௌக்திகம் கரதலே வேணும் கரே கங்கணம் ।
ஸர்வாங்கே³ஹரிசந்த³நம் ச கலயந் கண்டே² ச முக்தாவளிம்
கோ³பஸ்த்ரீபரிவேஷ்டிதோ விஜயதே கோ³பாலசூடா³மணி: ॥ 2.108॥
லோகாநுந்மத³யந் ஶ்ருதீர்முக²ரயந் ஶ்ரோணீருஹாந்ஹர்ஷயந்
ஶைலாந்வித்³ரவயந் ம்ரு’கா³ந்விவஶயந் கோ³வ்ரு’ந்த³மாநந்த³யந் ।
கோ³பாந் ஸம்ப்⁴ரமயந் முநீந்முகுலயந் ஸப்தஸ்வராந் ஜ்ரு’ம்ப⁴யந்
ஓங்காரார்த²முதீ³ரயந் விஜயதே வம்ஶீநிநாத³ஶ்ஶிஶோ: ॥ 2.109॥

॥ இதி ஶ்ரீக்ரு’ஷ்ணகர்ணாம்ரு’தே த்³விதீயாஶ்வாஸ:ஸமாப்த: ॥

॥ த்ரு’தீயாஶ்வாஸ: ॥

அஸ்தி ஸ்வஸ்த்யயநம் ஸமஸ்தஜக³தாமப்⁴யஸ்தலக்ஷ்மீஸ்தநம்
வஸ்து த்⁴வஸ்தரஜஸ்தமோபி⁴ரநிஶம் ந்யஸ்தம் புரஸ்தாதி³வ ।

ஹஸ்தோத³ஸ்தகி³ரீந்த்³ரமஸ்தகதருப்ரஸ்தாரவிஸ்தாரித-
ஸ்ரஸ்தஸ்வஸ்தருஸூநஸம்ஸ்தரலஸத்ப்ரஸ்தாவி ராதா⁴ஸ்துதம் ॥ 3.1॥
ராதா⁴ராதி⁴தவிப்⁴ரமாத்³பு⁴தரஸம் லாவண்யரத்நாகரம்
ஸாதா⁴ரண்யபத³வ்யதீதஸஹஜஸ்மேராநநாம்போ⁴ருஹம் ।
ஆலம்பே³ஹரிநீலக³ர்வகு³ருதாஸர்வஸ்வநிர்வாபணம்
பா³லம் வைணவிகம் விமுக்³த⁴மது⁴ரம் மூர்தா⁴பி⁴ஷிக்தம் மஹ: ॥ 3.2॥
கரிணாமலப்⁴யக³திவைப⁴வம் ப⁴ஜே கருணாவலம்பி³தகிஶோரவிக்³ரஹம் ।
யமிநாமநாரதவிஹாரி மாநஸே யமுநாவநாந்தரஸிகம் பரம் மஹ: ॥ 3.3॥
அதந்த்ரிதத்ரிஜக³த³பி வ்ரஜாங்க³நாநியந்த்ரிதம் விபுலவிலோசநாஜ்ஞயா ।
நிரந்தரம் மம ஹ்ரு’த³யே விஜ்ஜ்ரு’ம்ப⁴தாம் ஸமந்தத:ஸரஸதரம் பரம் மஹ: ॥ 3.4॥
கந்த³ர்பப்ரதிமல்லகாந்திவிப⁴வம் காத³ம்பி³நீபா³ந்த⁴வம்
வ்ரு’ந்தா³ரண்யவிலாஸிநீவ்யஸநிநம் வேஷேண பூ⁴ஷாமயம் ।
மந்த³ஸ்மேரமுகா²ம்பு³ஜம் மது⁴ரிமவ்யாம்ரு’ஷ்டபி³ம்பா³த⁴ரம்
வந்தே³ கந்த³லிதார்த்³ரயௌவநவநம் கைஶோரகம் ஶார்ங்கி³ண: ॥ 3.5॥
ஆமுக்தமாநுஷமமுக்தநிஜாநுபா⁴வ-

மாரூட⁴யௌவநமகூ³ட⁴வித³க்³த⁴லீலம் ।
ஆம்ரு’ஷ்டயௌவநமநஷ்டகிஶோரபா⁴வ-

மாத்³யம் மஹ: கிமபி மாத்³யதி மாநஸே மே ॥ 3.6॥
தே தே பா⁴வாஸ்ஸகலஜக³தீ³லோப⁴நீயப்ரபா⁴வா:
நாநாத்ரு’ஷ்ணாஸுஹ்ரு’தி³ஹ்ரு’தி³ மே காமமாவிர்ப⁴வந்து ।
வீணாவேணுக்வணிதலஸிதஸ்மேரவக்த்ராரவிந்தா³-
ந்நாஹம் ஜாநே மது⁴ரமபரம் நந்த³புண்யாம்பு³ராஶே: ॥ 3.7॥
ஸுக்ரு’திபி⁴ராத்³ரு’தே ஸரஸவேணுநிநாத³ஸுதா⁴-
ரஸலஹரீவிஹாரநிரவக்³ரஹகர்ணபுடே ।
வ்ரஜவரஸுந்த³ரீமுக²ஸரோருஹஸாரஸிகே
மஹஸி கதா³ நு மஜ்ஜதி மதீ³யமித³ம் ஹ்ரு’த³யம் ॥ 3.8॥
த்ரு’ஷ்ணாதுரே சேதஸி ஜ்ரு’ம்ப⁴மாணம் முஷ்ணந்முஹுர்மோஹமஹாந்த⁴காரம் ।
புஷ்ணாது ந: புண்யத³யைகஸிந்தோ: ⁴ க்ரு’ஷ்ணஸ்ய காருண்யகடாக்ஷகேலி: ॥ 3.9॥
நிகி²லாக³மமௌலிலாலிதம் பத³கமலம் பரமஸ்ய தேஜஸ: ।

வ்ரஜபு⁴வி ப³ஹுமந்மஹேதராம் ஸரஸகரீஷவிஶேஷரூஷிதம் ॥ 3.10॥
உதா³ரம்ரு’து³லஸ்மிதவ்யதிகராபி⁴ராமாநநம்
முதா³முஹுருதீ³ர்ணயா முநிமநோऽம்பு³ஜாம்ரேடி³தம் ।
மதா³லஸவிலோசநவ்ரஜவதூ⁴முகா²ஸ்வாதி³தம்
கதா³ நு கமலேக்ஷணம் கமபி பா³லமாலோகயே ॥ 3.11॥
வ்ரஜஜநமத³யோஷில்லோசநோச்சி²ஷ்டஶேஷீ-

க்ரு’தமதிசபலாப்⁴யாம் லோசநாப்⁴யாமுபா⁴ப்⁴யாம் ।
ஸக்ரு’த³பி பரிபாதும் தே வயம் பாரயாம:
குவலயத³லநீலம் காந்திபூரம் கதா³ நு ॥ 3.12॥
கோ⁴ஷயோஷித³நுகீ³தயௌவநம் கோமலஸ்தநிதவேணுநிஸ்ஸ்வநம் ।
ஸாரபூ⁴தமபி⁴ராமஸம்பதா³ம் தா⁴ம தாமரஸலோசநம் ப⁴ஜே ॥ 3.13॥
லீலயா லலிதயாவலம்பி³தம் மூலகே³ஹமிவ மூர்திஸம்பதா³ம் ।
நீலநீரத³விகாஸவிப்⁴ரமம் பா³லமேவ வயமாத்³ரியாமஹே ॥ 3.14॥
வந்தே³முராரேஶ்சரணாரவிந்த³த்³வந்த்³வம் த³யாத³ர்ஶிதஶைஶவஸ்ய ।
வந்தா³ருவ்ரு’ந்தா³ரகவ்ரு’ந்த³மௌலிமந்தா³ரமாலாவிநிமர்த³பீ⁴ரு ॥ 3.15॥
யஸ்மிந் ந்ரு’த்யதி யஸ்ய ஶேக²ரப⁴ரை: க்ரௌஞ்சத்³விஷஶ்சந்த்³ரகீ
யஸ்மிந் த்³ரு’ப்யதி யஸ்ய கோ⁴ஷஸுரபி⁴ம் ஜிக்⁴ரந் வ்ரு’ஷோ தூ⁴ர்ஜடே: ।
யஸ்மிந் ஸஜ்ஜதி யஸ்ய விப்⁴ரமக³திம் வாஞ்ச²ந் ஹரேஸ்ஸிந்து⁴ர-
ஸ்தத்³வ்ரு’ந்தா³வநகல்பகத்³ருமவநம் தம் வா கிஶோரம் ப⁴ஜே ॥ 3.16॥
அருணாத⁴ராம்ரு’தவிஶேஷிதஸ்மிதம் வருணாலயாநுக³தவர்ணவைப⁴வம் ।
தருணாரவிந்த³த³லதீ³ர்க⁴லோசநம் கருணாமயம் கமபி பா³லமாஶ்ரயே ॥ 3.17॥
லாவண்யவீசீரசிதாங்க³பூ⁴ஷாம் பூ⁴ஷாபதா³ரோபிதபுண்யப³ர்ஹாம் ।
காருண்யதா⁴ராலகடாக்ஷமாலாம் பா³லாம் ப⁴ஜே வல்லவவம்ஶலக்ஷ்மீம் ॥ 3.18।
மது⁴ரைகரஸம் வபுர்விபோ⁴ர்மது²ராவீதி²சரம் ப⁴ஜாமஹே ।
நக³ரீம்ரு’க³ஶாப³லோசநாநாம் நயநேந்தீ³வரவர்ஷவர்ஷிதம் ॥ 3.19॥
பர்யாகுலேந நயநாந்தவிஜ்ரு’ம்பி⁴தேந வக்த்ரேண கோமலத³ரஸ்மிதவிப்⁴ரமேண ।
மந்த்³ரேண மஞ்ஜுளதரேண ச ஜல்பிதேந நந்த³ஸ்ய ஹந்த தநயோ ஹ்ரு’த³யம்
து⁴நோதி ॥ 3.20॥

கந்த³ர்பகண்டூ³லகடாக்ஷவந்தீ³ரிந்தீ³வராக்ஷீரபி⁴லாஷமாணாந் ।
மந்த³ஸ்மிதாதா⁴ரமுகா²ரவிந்தா³ந் வந்தா³மஹே வல்லவதூ⁴ர்தபாதா³ந் ॥ 3.21।
லீலாடோபகடாக்ஷநிர்ப⁴ரபரிஷ்வங்க³ப்ரஸங்கா³தி⁴க-
ப்ரீதே கீ³திவிப⁴ங்க³ஸங்க³ரலஸத்³வேணுப்ரணாதா³ம்ரு’தே ।
ராதா⁴லோசநலாலிதஸ்ய லலிதஸ்மேரே முராரேர்முதா³
மாது⁴ர்யைகரஸே முகே²ந்து³கமலே மக்³நம் மதீ³யம் மந: ॥ 3.22॥
ஶரணாக³தவ்ரஜபஞ்ஜரே ஶரணே ஶார்ங்க³த⁴ரஸ்ய வைப⁴வே ।
க்ரு’பயா த்⁴ரு’தகோ³பவிக்³ரஹே கியத³ந்யந்ம்ரு’க³யாமஹே வயம் ॥ 3.23॥
ஜக³த்த்ரயைகாந்தமநோஜ்ஞபூ⁴மிசேதஸ்யஜஸ்ரம் மம ஸந்நித⁴த்தாம் ।
ராமாஸமாஸ்வாதி³தஸௌகுமார்யம் ராதா⁴ஸ்தநாபோ⁴க³ரஸஜ்ஞமோஜ: ॥ 3.24॥
வயமேதே விஶ்வஸிம: கருணாகர க்ரு’ஷ்ண கிம்வத³ந்தீம் ।
அபி ச விபோ⁴ தவ லலிதே சபலதரா மதிரியம் பா³ல்யே ॥ 3.25॥
வத்ஸபாலசர: கோऽபி வத்ஸ:ஶ்ரீவத்ஸலாஞ்ச²ந: ।
உத்ஸவாய கதா³ பா⁴வீத்யுத்ஸுகே மம லோசநே ॥ 3.26॥
மது⁴ரிமப⁴ரிதே மநோபி⁴ராமே ம்ரு’து³லதரஸ்மிதமுத்³ரிதாநநேந்தௌ³ ।
த்ரிபு⁴வநநயநைகலோப⁴நீயே மஹஸி வயம் வ்ரஜபா⁴ஜி லாலஸா:ஸ்ம: ॥ 3.27॥
முகா²ரவிந்தே³ மகரந்த³பி³ந்து³நிஷ்யந்த³லீலாமுரலீநிநாதே³ ।
வ்ரஜாங்க³நாபாங்க³தரங்க³ப்⁴ரு’ங்க³ஸங்க்³ராமபூ⁴மௌ தவ லாலஸா:ஸ்ம: ॥ 3.28॥
ஆதாம்ராயதலோசநாம்ஶுலஹரீலீலாஸுதா⁴ப்யாயிதை:
கீ³தாம்ரேடி³ததி³வ்யகேலிப⁴ரிதை:ஸ்பீ²தம் வ்ரஜஸ்த்ரீஜநை: ।
ஸ்வேதா³ம்ப:⁴கணபூ⁴ஷிதேந கிமபி ஸ்மேரேண வக்த்ரேந்து³நா
பாதா³ம்போ⁴ஜம்ரு’து³ப்ரசாரஸுப⁴க³ம் பஶ்யாமி த்³ரு’ஶ்யம் மஹ: ॥ 3.29॥
பாணௌ வேணு: ப்ரக்ரு’திஸுகுமாராக்ரு’தௌ பா³ல்யலக்ஷ்மீ:
பார்ஶ்வே பா³லா: ப்ரணயஸரஸாலோகிதாபாங்க³லீலா: ।
மௌலௌ ப³ர்ஹம் மது⁴ரவத³நாம்போ⁴ருஹே மௌக்³த்⁴யமுத்³ரே-
த்யார்த்³ராகாரம் கிமபி கிதவம் ஜ்யோதிரந்வேஷயாம: ॥ 3.30॥
ஆரூட⁴வேணுதருணாத⁴ரவிப்⁴ரமேண மாது⁴ர்யஶாலிவத³நாம்பு³ஜமுத்³வஹந்தீ ।
ஆலோக்யதாம் கிமநயா வநதே³வதா வ:கைஶோரகே வயஸி காபி ச காந்தியஷ்டி: ॥
3.31॥

அநந்யஸாதா⁴ரணகாந்திகாந்தமாக்ராந்தகோ³பீநயநாரவிந்த³ம் ।
பும்ஸ: புராணஸ்ய நவம் விலாஸம் புண்யேந பூர்ணேந விலோகயிஷ்யே ॥ 3.32॥
ஸாஷ்டாங்க³பாதமபி⁴வந்த்³ய ஸமஸ்தபா⁴வை: ஸர்வாந் ஸுரேந்த்³ரநிகராநித³மேவ
யாசே ।
மந்த³ஸ்மிதார்த்³ரமது⁴ராநநசந்த்³ரபி³ம்பே³ நந்த³ஸ்ய புண்யநிசயே மம ப⁴க்திரஸ்து ॥
3.33॥
ஏஷு ப்ரவாஹேஷு ஸ ஏவ மந்யே க்ஷணோऽபி க³ண்ய: புருஷாயுஷேஷு ।
ஆஸ்வாத்³யதே யத்ர கயாபி ப⁴க்த்யா நீலஸ்ய பா³லஸ்ய நிஜம் சரித்ரம் ॥ 3.34॥
நிஸர்க³ஸரஸாத⁴ரம் நிஜத³யார்த்³ரதி³வ்யேக்ஷணம்
மநோஜ்ஞமுக²பங்கஜம் மது⁴ரஸார்த்³ரமந்த³ஸ்மிதம் ।
ரஸஜ்ஞஹ்ரு’த³யாஸ்பத³ம் ரமிதவல்லவீலோசநம்
புந:புநருபாஸ்மஹே பு⁴வநலோப⁴நீயம் மஹ: ॥ 3.35॥
ஸ கோऽபி பா³லஸ்ஸரஸீருஹாக்ஷ:ஸா ச வ்ரஜஸ்த்ரீஜநபாத³தூ⁴லி: ।
முஹுஸ்ததே³தத்³யுக³ளம் மதீ³யே மோமுஹ்யமாநோऽபி மநஸ்யுதே³து ॥ 3.36॥
மயி ப்ரயாணாபி⁴முகே² ச வல்லவீஸ்தநத்³வயீது³ர்லலிதஸ்ஸ பா³லக: ।
ஶநைஶ்ஶநை: ஶ்ராவிதவேணுநிஸ்வநோ விலாஸவேஷேண புர: ப்ரதீயதாம் ॥ 3.37॥
அதிபூ⁴மிமபூ⁴மிமேவ வா வசஸாம் வாஸிதவல்லவீஸ்தநம் ।
மநஸாமபரம் ரஸாயநம் மது⁴ராத்³வைதமுபாஸ்மஹே மஹ: ॥ 3.38॥
ஜநநாந்தரேऽபி ஜக³தே³கமண்ட³நே கமநீயதா⁴ம்நி கமலாயதேக்ஷணே ।
வ்ரஜஸுந்த³ரீஜநவிலோசநாம்ரு’தே சபலாநி ஸந்து ஸகலேந்த்³ரியாணி மே ॥ 3.39॥
முநிஶ்ரேணீவந்த்³யம் மத³ப⁴ரலஸத்³வல்லவவதூ⁴-
ஸ்தநஶ்ரோணீபி³ம்ப³ஸ்திமிதநயநாம்போ⁴ஜஸுப⁴க³ம் ।
புந: ஶ்லாகா⁴பூ⁴மிம் புலகிதகி³ராம் நைக³மகி³ராம்
க⁴நஶ்யாமம் வந்தே³ கிமபி கமநீயாக்ரு’தி மஹ: ॥ 3.40॥
அநுசும்ப³தாமவிசலேந சேதஸா மநுஜாக்ரு’தேர்மது⁴ரிமஶ்ரியம் விபோ: ⁴ ।
அயி தே³வ க்ரு’ஷ்ண த³யிதேதி ஜல்பதாமபி நோ ப⁴வேயுரபி நாம தாத்³ரு’ஶ: ॥ 3.41॥
கிஶோரவேஷேண க்ரு’ஶோத³ரீத்³ரு’ஶாம் விஶேஷத்³ரு’ஶ்யேந விஶாலலோசநம் ।
யஶோத³யா லப்³த⁴யஶோநவாம்பு³தே⁴ர்நிஶாமயே நீலநிஶாகரம் கதா³ ॥ 3.42॥

ப்ரக்ரு’திரவது நோ விலாஸலக்ஷ்ம்யா: ப்ரக்ரு’திஜட³ம் ப்ரணதாபராத⁴வீத்²யாம் ।
ஸுக்ரு’திக்ரு’தபத³ம் கிஶோரபா⁴வே ஸுக்ரு’திமந: ப்ரணிதா⁴நபாத்ரமோஜ: ॥ 3.43॥
அபஹஸிதஸுதா⁴மதா³வலேபைரதிஸுமநோஹரமார்த்³ரமந்த³ஹாஸை: ।
வ்ரஜயுவதிவிலோசநாவலேஹ்யம் ரமயது தா⁴ம ரமாவரோத⁴நம் ந: ॥ 3.44॥
அங்குரிதஸ்மேரத³ஶாவிஶேஷைரஶ்ராந்தஹர்ஷாம்ரு’தவர்ஷமக்ஷ்ணாம் ।
ஸங்க்ரீட³தாம் சேதஸி கோ³பகந்யாக⁴நஸ்தநஸ்வஸ்த்யயநம் மஹோ ந: ॥ 3.45॥
ம்ரு’க³மத³பங்கஸங்கரவிஶேஷிதவந்யமஹா-
கி³ரிதடக³ண்ட³கை³ரிகக⁴நத்³ரவவித்³ருமிதம் ।
அஜிதபு⁴ஜாந்தரம் ப⁴ஜத ஹே வ்ரஜகோ³பவதூ⁴-
ஸ்தநகலஶஸ்த²லீகு⁴ஸ்ரு’ணமர்த³நகர்த³மிதம் ॥ 3.46॥
ஆமூலபல்லவிதலீலமபாங்க³ஜாலைராஸிஞ்சதீ பு⁴வநமாத்³ரு’தகோ³பவேஷா ।
பா³லாக்ரு’திர்ம்ரு’து³லமுக்³த⁴முகே²ந்து³பி³ம்பா³மாது⁴ர்யஸித்³தி⁴ரவதாந்மது⁴வித்³விஷோ
ந: ॥ 3.47॥
விரணந் மணிநூபுரம் வ்ரஜே சரணாம்போ⁴ஜமுபாஸ்ஸ்வ ஶார்ங்கி³ண: ।
ஸரஸே ஸரஸி ஶ்ரியாஶ்ரிதம் கமலம் வா கலஹம்ஸநாதி³தம் ॥ 3.48॥
ஶரணமஶரணாநாம் ஶாரதா³ம்போ⁴ஜநேத்ரம்
நிரவதி⁴மது⁴ரிம்ணா நீலவேஷேண ரம்யம் ।
ஸ்மரஶரபரதந்த்ரஸ்மேரநேத்ராம்பு³ஜாபி⁴-
ர்வ்ரஜயுவதிபி⁴ரவ்யாத்³ ப்³ரஹ்ம ஸம்வேஷ்டிதம் ந: ॥ 3.49॥
ஸுவ்யக்தகாந்திப⁴ரஸௌரப⁴தி³வ்யகா³த்ர-
மவ்யக்தயௌவநபரீதகிஶோரபா⁴வம் ।
க³வ்யாநுபாலநவிதா⁴வநுஶிஷ்டமவ்யா-
த³வ்யாஜரம்யமகி²லேஶ்வரவைப⁴வம் ந: ॥ 3.50॥
அநுக³தமமரீணாமம்ப³ராலம்பி³நீநாம்
நயநமது⁴ரிமஶ்ரீநர்மநிர்மாணஸீம்நாம் ।
வ்ரஜயுவதிவிலாஸவ்யாப்ரு’தாபாங்க³மவ்யாத்
த்ரிபு⁴வநஸுகுமாரம் தே³வகைஶோரகம் ந: ॥ 3.51॥
ஆபாத³மாசூட³மதிப்ரஸக்தைராபீயமாநா யமிநாம் மநோபி: ⁴ ।

கோ³பீஜநஜ்ஞாதரஸாऽவதாந்நோ கோ³பலபூ⁴பாலகுமாரமூர்தி: ॥ 3.52॥
தி³ஷ்ட்யா வ்ரு’ந்தா³வநம்ரு’க³த்³ரு’ஶாம் விப்ரயோகா³குலாநாம்
ப்ரத்யாஸந்நம் ப்ரணயசபலாபாங்க³வீசீதரங்கை:³ ।
லக்ஷ்மீலீலாகுவலயத³லஶ்யாமலம் தா⁴ம காமாந்
புஷ்ணீயாந்ந: புலகமுகுலாபோ⁴க³பூ⁴ஷாவிஶேஷம் ॥ 3.53॥
ஜயதி கு³ஹஶிகீ²ந்த்³ரபிஞ்ச²மௌலி:ஸுரகி³ரிகை³ரிககல்பிதாங்க³ராக:³ ।
ஸுரயுவதிவிகீர்ணஸூநவர்ஷஸ்நபிதவிபூ⁴ஷிதகுந்தல:குமார: ॥ 3.54॥
மது⁴ரமந்த³ஶுசிஸ்மிதமஞ்ஜுளம் வத³நபங்கஜமங்க³ஜவேல்லிதம் ।
விஜயதாம் வ்ரஜபா³லவதூ⁴ஜநஸ்தநதடீவிலுட²ந்நயநம் விபோ:⁴ ॥ 3.55॥
அலஸவிலஸந்முக்³த⁴ஸ்நிக்³த⁴ஸ்மிதம் வ்ரஜஸுந்த³ரீ-
மத³நகத³நஸ்விந்நம் த⁴ந்யம் மஹத்³வத³நாம்பு³ஜம் ।
தருணமருணஜ்யோத்ஸ்நாகார்த்ஸ்ந்யா ஸ்மிதஸ்நபிதாத⁴ரம்
ஜயதி விஜயஶ்ரேணீமேணீத்³ரு’ஶாம் மத³யந்மஹ: ॥ 3.56॥
ராதா⁴கேலிகடாக்ஷவீக்ஷிதமஹாவக்ஷ:ஸ்த²லீமண்ட³நா
ஜீயாஸு: புலகாங்குராஸ்த்ரிபு⁴வநாஸ்வாதீ³யஸஸ்தேஜஸ: ।
க்ரீடா³ந்தப்ரதிஸுப்தது³க்³த⁴தநயாமுக்³தா⁴வபோ³த⁴க்ஷண-

த்ராஸாரூட⁴த்³ரு’டோ⁴பகூ³ஹநமஹாஸாம்ராஜ்யஸாந்த்³ரஶ்ரிய: ॥ 3.57॥
ஸ்மிதஸ்நுதஸுதா⁴த⁴ரா மத³ஶிக²ண்டி³ப³ர்ஹாங்கிதா
விஶாலநயநாம்பு³ஜா வ்ரஜவிலாஸிநீவாஸிதா: ।
மநோஜ்ஞமுக²பங்கஜா மது⁴ரவேணுநாத³த்³ரவா
ஜயந்தி மம சேதஸஶ்சிரமுபாஸிதா வாஸநா: ॥ 3.58॥
ஜீயாத³ஸௌ ஶிகி²ஶிக²ண்ட³க்ரு’தாவதம்ஸா
ஸாம்ஸித்³தி⁴கீ ஸரஸகாந்திஸுதா⁴ஸம்ரு’த்³தி: ⁴ ।
யத்³பி³ந்து³லேஶகணீகாபரிணாமபா⁴க்³யாத்
ஸௌபா⁴க்³யஸீமபத³மஞ்சதி பஞ்சபா³ண: ॥ 3.59॥
ஆயாமேந த்³ரு’ஶோர்விஶாலதரயோரக்ஷய்யமார்த்³ரஸ்மித-
ச்சா²யாத⁴ர்ஷிதஶாரதே³ந்து³லலிதம் சாபல்யமாத்ரம் ஶிஶோ: ।
ஆயாஸாநபராந்விதூ⁴ய ரஸிகைராஸ்வாத்³யமாநம் முஹு-
ர்ஜீயாது³ந்மத³வல்லவீகுசப⁴ராதா⁴ரம் கிஶோரம் மஹ: ॥ 3.60॥

ஸ்கந்தா⁴வாரஸதோ³ வ்ரஜ: கதிபயே கோ³பாஸ்ஸஹாயாத³ய:
ஸ்கந்தா⁴லம்பி³நி வத்ஸதா³ம்நி த⁴நதா³ கோ³பாங்க³நா:ஸ்வாங்க³நா: ।
ஶ‍்ரு’ங்கா³ரா கி³ரிகை³ரிகம் ஶிவ ஶிவ ஶ்ரீமந்தி ப³ர்ஹாணி ச
ஶ‍்ரு’ங்க³க்³ராஹிகயா ததா²பி ததி³த³ம் ப்ராஹுஸ்த்ரிலோகேஶ்வரம் ॥ 3.61॥
ஶ்ரீமத்³ப³ர்ஹிஶிக²ண்ட³மண்ட³நஜுஷே ஶ்யாமாபி⁴ராமத்விஷே
லாவண்யைகரஸாவஸிக்தவபுஷே லக்ஷ்மீஸர:ப்ராவ்ரு’ஷே ।
லீலாக்ரு’ஷ்டரஸஜ்ஞத⁴ர்மமநஸே லீலாம்ரு’தஸ்ரோதஸே
கே வா ந ஸ்ப்ரு’ஹயந்தி ஹந்த மஹஸே கோ³பீஜநப்ரேயஸே ॥ 3.62॥
ஆபாடலாத⁴ரமதீ⁴ரவிலோலநேத்ர-
மாமோத³நிர்ப⁴ரிதமத்³பு⁴தகாந்திபூரம் ।
ஆவிஸ்மிதாம்ரு’தமநுஸ்ம்ரு’திலோப⁴நீய-
மாமுத்³ரிதாநநமஹோ மது⁴ரம் முராரே: ॥ 3.63॥
ஜாக்³ரு’ஹி ஜாக்³ரு’ஹி சேதஶ்சிராய சரிதார்தா²ய ப⁴வத: ।
அநுபூ⁴யதாமித³மித³ம் புர:ஸ்தி²தம் பூர்ணநிர்வாணம் ॥ 3.64॥
சரணயோரருணம் கருணார்த்³ரயோ: கசப⁴ரே ப³ஹுலம் விபுலம் த்³ரு’ஶோ: ।
வபுஷி மஞ்ஜுளமஞ்ஜநமேசகே வயஸி பா³லமஹோ மது⁴ரம் மஹ: ॥ 3.65॥
மாலாப³ர்ஹமநோஜ்ஞகுந்தலப⁴ராம் வந்யப்ரஸூநோக்ஷிதாம்
ஶைலேயத்³ரவக்லு’ப்தசித்ரதிலகாம் ஶஶ்வந்மநோஹாரிணீம்
லீலாவேணுரவாம்ரு’தைகரஸிகாம் லாவண்யலக்ஷ்மீமயீம்
பா³லாம் பா³லதமாலநீலவபுஷம் வந்தே³ பராம் தே³வதாம் ॥ 3.66॥
கு³ரு ம்ரு’து³பதே³கூ³ட⁴ம் கு³ல்பே² க⁴நம் ஜக⁴நஸ்தலே
நலிநமுத³ரே தீ³ர்க⁴ம் பா³ஹ்வோர்விஶாலமுரஸ்த²லே ।
மது⁴ரமத⁴ரே முக்³த⁴ம் வக்த்ரே விலாஸி விலோசநே
ப³ஹு கசப⁴ரே வந்யம் வேஷே மநோஜ்ஞமஹோ மஹ: ॥ 3.67॥
ஜிஹாநம் ஜிஹாநம் ஸுஜாநேந மௌக்³த்⁴யம் து³ஹாநம் து³ஹாநம் ஸுதா⁴ம்
வேணுநாதை:³ ।
லிஹாநம் லிஹாநம் ஸுதீ⁴ர்கை⁴ரபாங்கை³ர்மஹாநந்த³ஸர்வஸ்வமேதந்நமஸ்தாத் ॥
3.68॥
லஸத்³ப³ர்ஹாபீட³ம் லலிதலலிதஸ்மேரவத³நம்

ப்⁴ரமத்க்ரீடா³பாங்க³ம் ப்ரணதஜநதாநிர்வ்ரு’திபத³ம் ।
நவாம்போ⁴த³ஶ்யாமம் நிஜமது⁴ரிமாபோ⁴க³ப⁴ரிதம்
பரம் தே³வம் வந்தே³ பரிமிலிதகைஶோரகரஸம் ॥ 3.69॥
ஸாரஸ்யஸாமக்³ர்யமிவாநநேந மாது⁴ர்யசாதுர்யமிவ ஸ்மிதேந ।
காருண்யதாருண்யமிவேக்ஷிதேந சாபல்யஸாப²ல்யமித³ம் த்³ரு’ஶோர்மே ॥ 3.70॥
யத்ர வா தத்ர வா தே³வ யதி³ விஶ்வஸிமஸ்த்வயி ।
நிர்வாணமபி து³ர்வாரமர்வாசீநாநி கிம் புந: ॥ 3.71॥
ராகா³ந்த⁴கோ³பீஜநவந்தி³தாப்⁴யாம் யோகீ³ந்த்³ரப்⁴ரு’ங்கே³ந்த்³ரநிஷேவிதாப்⁴யாம் ।
ஆதாம்ரபங்கேருஹவிப்⁴ரமாப்⁴யாம் ஸ்வாமிந் பதா³ப்⁴யாமயமஞ்ஜலிஸ்தே ॥ 3.72॥
அர்தா⁴நுலாபாந்வ்ரஜஸுந்த³ரீணாமக்ரு’த்ரிமாணாஞ்ச ஸரஸ்வதீநாம் ।
ஆர்த்³ராஶயேந ஶ்ரவணாஞ்சலேந ஸம்பா⁴வயந்தம் தருணம் க்³ரு’ணீம: ॥ 3.73॥
மநஸி மம ஸந்நித⁴த்தாம் மது⁴ரமுகா² மந்த²ராபாங்கா³ ।
கரகலிதலலிதவம்ஶா காபி கிஶோரீ க்ரு’பா லஹரீ ॥ 3.74॥
ரக்ஷந்து ந: ஶிக்ஷிதபாஶுபால்யா பா³ல்யாவ்ரு’தா ப³ர்ஹிஶிகா²வதம்ஸா: ।
ப்ராணப்ரியா: ப்ரஸ்துதவேணுகீ³தா: ஶீதா த்³ரு’ஶோ: ஶீதலகோ³பகந்யா: ॥ 3.75॥
ஸ்மிதஸ்தப³கிதாத⁴ரம் ஶிஶிரவேணுநாதா³ம்ரு’தம்
முஹுஸ்தரலலோசநம் மத³கடாக்ஷமாலாகுலம் ।
உரஸ்த²லவிலீநயா கமலயா ஸமாலிங்கி³தம்
பு⁴வஸ்தலமுபாக³தம் பு⁴வநதை³வதம் பாது ந: ॥ 3.76॥
நயநாம்பு³ஜே ப⁴ஜத காமது³க⁴ம் ஹ்ரு’த³யாம்பு³ஜே கிமபி காருணிகம் ।
சரணாம்பு³ஜே முநிகுலைகத⁴நம் வத³நாம்பு³ஜே வ்ரஜவதூ⁴விப⁴வம் ॥ 3.77॥
நிர்வாஸநம் ஹந்த ரஸாந்தராணாம் நிர்வாணஸாம்ராஜ்யமிவாவதீர்ணம் ।
அவ்யாஜமாது⁴ர்யமஹாநிதா⁴நமவ்யாத்³வ்ரஜாநாமதி⁴தை³வதம் ந: ॥ 3.78॥
கோ³பீநாமபி⁴மதகீ³தவேஷஹர்ஷாதா³பீநஸ்தநப⁴ரநிர்ப⁴ரோபகூ³ட⁴ம் ।
கேலீநாமவது ரஸைருபாஸ்யமாநம் காலிந்தீ³புலிநசரம் பரம் மஹோ ந: ॥ 3.79॥
கே²லதாம் மநஸி கே²சராங்க³நாமாநநீயம்ரு’து³வேணுநிஸ்வநை: ।
காநநே கிமபி ந: க்ரு’பாஸ்பத³ம் காலமேக⁴கலஹோத்³வஹம் மஹ: ॥ 3.80॥
ஏணீஶாப³விலோசநாபி⁴ரலஸஶ்ரோணீப⁴ரப்ரௌடி⁴பி⁴-

ர்வேணீபூ⁴தரஸக்ரமாபி⁴ரபி⁴தஶ்ஶ்ரேணீக்ரு’தாபி⁴ர்வ்ரு’த: ।
பாணீ த்³வௌ ச விநோத³யந் ரதிபதேஸ்தூணீஶயைஸ்ஸாயகை-
ர்வாணீநாமபத³ம் பரம் வ்ரஜஜநக்ஷோணீபதி: பாது ந: ॥ 3.81।
காலிந்தீ³புலிநே தமாலநிபி³ட³ச்சா²யே புர:ஸஞ்சரத்
தோயே தோயஜபத்ரபாத்ரநிஹிதம் த³த்⁴யந்நமஶ்நாதி ய: ।
வாமே பாணிதலே நிதா⁴ய மது⁴ரம் வேணும் விஷாணம் கடி-
ப்ராந்தே கா³ஶ்ச விலோகயந் ப்ரதிகலம் தம் பா³லமாலோகயே ॥ 3.82॥
யத்³கோ³பீவத³நேந்து³மண்ட³நமபூ⁴த் கஸ்தூரிகாபத்ரகம்
யல்லக்ஷ்மீகுசஶாதகும்ப⁴கலஶவ்யாகோஶமிந்தீ³வரம் ।
யந்நிர்வாணநிதா⁴நஸாத⁴நவிதௌ⁴ ஸித்³தா⁴ஞ்ஜநம் யோகி³நாம்
தந்ந: ஶ்யாமலமாவிரஸ்து ஹ்ரு’த³யே க்ரு’ஷ்ணாபி⁴தா⁴நம் மஹ: ॥ 3.83।
பு²ல்லேந்தீ³வரகாந்திமிந்து³வத³நம் ப³ர்ஹாவதம்ஸப்ரியம்
ஶ்ரீவத்ஸாங்கமுதா³ரகௌஸ்துப⁴த⁴ரம் பீதாம்ப³ரம் ஸுந்த³ரம் ।
கோ³பீநாம் நயநோத்பலார்சிததநும் கோ³கோ³பஸங்கா⁴வ்ரு’தம்
கோ³விந்த³ம் கலவேணுநாத³நிரதம் தி³வ்யாங்க³பூ⁴ஷம் ப⁴ஜே ॥ 3.84॥
யந்நாபீ⁴ஸரஸீருஹாந்தரபுடே ப்⁴ரு’ங்கா³யமாநோ விதி⁴-
ர்யத்³வக்ஷ: கமலாவிலாஸஸத³நம் யச்சக்ஷுஷீ சேந்த்³விநௌ ।
யத்பாதா³ப்³ஜவிநி:ஸ்ரு’தா ஸுரநதீ³ ஶம்போ: ⁴ ஶிரோபூ⁴ஷணம்
யந்நாமஸ்மரணம் து⁴நோதி து³ரிதம் பாயாத் ஸ ந: கேஶவ: ॥ 3.85॥
ரக்ஷந்து த்வாமஸிதஜலஜைரஞ்ஜலி: பாத³மூலே
மீநா நாபீ⁴ஸரஸி ஹ்ரு’த³யே மாரபா³ணா:முராரே: ।
ஹாரா: கண்டே²ஹரிமணிமயா வக்த்ரபத்³மே த்³விரேபா:²
பிஞ்சா²சூடா³ஶ்சிகுரநிசயே கோ⁴ஷயோஷித்கடாக்ஷா: ॥ 3.86॥
த³தி⁴மத²நநிநாதை³ஸ்த்யக்தநித்³ர: ப்ரபா⁴தே
நிப்⁴ரு’தபத³மகா³ரம் வல்லவீநாம் ப்ரவிஷ்ட: ।
முக²கமலஸமீரைராஶு நிர்வாப்ய தீ³பாந்
கப³லிதநவநீத: பாது கோ³பாலபா³ல: ॥ 3.87॥
ப்ராத:ஸ்மராமி த³தி⁴கோ⁴ஷவிநீதநித்³ரம்
நித்³ராவஸாநரமணீயமுகா²ரவிந்த³ம் ।
ஹ்ரு’த்³யாநவத்³யவபுஷம் நயநாபி⁴ராம-

முந்நித்³ரபத்³மநயநம் நவநீதசோரம் ॥ 3.88॥
பு²ல்லஹல்லகவதம்ஸகோல்லஸத்³க³ல்லமாக³மக³வீக³வேஷிதம் ।
வல்லவீசிகுரவாஸிதாங்கு³லீபல்லவம் கமபி வல்லவம் ப⁴ஜே ॥ 3.89॥
ஸ்தேயம் ஹரேர்ஹரதி யந்நவநீதசௌர்யம் ஜாரத்வமஸ்ய கு³ருதல்பக்ரு’தாபராத⁴ம் ।
ஹத்யாம் த³ஶாநநஹதிர்மது⁴பாநதோ³ஷம் யத்பூதநாஸ்தநபய:ஸ புநாது க்ரு’ஷ்ண:॥
3.90॥
மார மா வஸ மதீ³யமாநஸே மாத⁴வைகநிலயே யத்³ரு’ச்ச²யா ।
ஶ்ரீரமாபதிரிஹாக³மேத³ஸௌ க:ஸஹேத நிஜவேஶ்மலங்க⁴நம் ॥ 3.91॥
ஆகுஞ்சிதம் ஜாநு கரம் ச வாமம் ந்யஸ்யக்ஷிதௌ த³க்ஷிணஹஸ்தபத்³மே ।
ஆலோகயந்தம் நவநீதக²ண்ட³ம் பா³லம் முகுந்த³ம் மநஸா ஸ்மராமி ॥ 3.92॥
ஜாநுப்⁴யாமபி⁴தா⁴வந்தம் பாணிப்⁴யாமதிஸுந்த³ரம் ।
ஸுகுந்தலாலகம் பா³லம் கோ³பாலம் சிந்தயேது³ஷ: ॥ 3.93॥
விஹாய கோத³ண்ட³ஶரௌ முஹூர்தம் க்³ரு’ஹாண பாணௌ மணிசாருவேணும் ।
மாயூரப³ர்ஹம் ச நிஜோத்தமாங்கே³ஸீதாபதே த்வாம் ப்ரணமாமி பஶ்சாத் ॥ 3.94॥
அயம் க்ஷீராம்போ⁴தே: ⁴ பதிரிதி க³வாம் பாலக இதி
ஶ்ரிதோऽஸ்மாபி: ⁴ க்ஷீரோபநயநதி⁴யா கோ³பதநய: ।
அநேந ப்ரத்யூஹோ வ்யரசி ஸததம் யேந ஜநநீ-
ஸ்தநாத³ப்யஸ்மாகம் ஸக்ரு’த³பி பயோ து³ர்லப⁴மபூ⁴த் ॥ 3.95॥
ஹஸ்தமாக்ஷிப்ய யாதோऽஸி ப³லாத்க்ரு’ஷ்ண கிமத்³பு⁴தம் ।
ஹ்ரு’த³யாத்³யதி³ நிர்யாஸி பௌருஷம் க³ணயாமி தே ॥ 3.96॥
தமஸி ரவிரிவோத்³யந்மஜ்ஜதாமம்பு³ராஶௌ
ப்லவ இவ த்ரு’ஷிதாநாம் ஸ்வாது³வர்ஷீவ மேக: ⁴ ।
நிதி⁴ரிவ வித⁴நாநாம் தீ³ர்க⁴தீவ்ராமயாநாம்
பி⁴ஷகி³வ குஶலம் நோ தா³துமாயாது ஶௌரி: ॥ 3.97॥
கோத³ண்ட³ம் மஸ்ரு’ணம் ஸுக³ந்தி⁴ விஶிக²ம் சக்ராப்³ஜபாஶாங்குஶம்
ஹைமீம் வேணுலதாம் கரைஶ்ச த³த⁴தம் ஸிந்தூ³ரபுஞ்ஜாருணம் ।
கந்த³ர்பாதி⁴கஸுந்த³ரம் ஸ்மிதமுக²ம் கோ³பாங்க³நாவேஷ்டிதம்
கோ³பாலம் ஸததம் ப⁴ஜாமி வரத³ம் த்ரைலோக்யரக்ஷாமணிம் ॥ 3.98॥

ஸாயங்காலே வநாந்தே குஸுமிதஸமயே ஸைகதே சந்த்³ரிகாயாம்
த்ரைலோக்யாகர்ஷணாங்க³ம் ஸுரநரக³ணிகாமோஹநாபாங்க³மூர்திம் ।
ஸேவ்யம் ஶ‍்ரு’ங்கா³ரபா⁴வைர்நவரஸப⁴ரிதைர்கோ³பகந்யாஸஹஸ்ரை-
ர்வந்தே³ऽஹம் ராஸகேலீரதமதிஸுப⁴க³ம் வஶ்யகோ³பாலக்ரு’ஷ்ணம் ॥ 3.99॥
கத³ம்ப³மூலே க்ரீட³ந்தம் வ்ரு’ந்தா³வநநிவேஶிதம் ।
பத்³மாஸநஸ்தி²தம் வந்தே³ வேணும் கா³யந்தமச்யுதம் ॥ 3.100॥
பா³லம் நீலாம்பு³தா³ப⁴ம் நவமணிவிலஸத் கிங்கிணீஜாலப³த்³த⁴-
ஶ்ரோணீஜங்கா⁴ந்தயுக்³மம் விபுலருருநக²ப்ரோல்லஸத்கண்ட²பூ⁴ஷம் ।
பு²ல்லாம்போ⁴ஜாப⁴வக்த்ரம் ஹதஶகடமருத் பூதநாத்³யம் ப்ரஸந்நம்
கோ³விந்த³ம் வந்தி³தேந்த்³ராத்³யமரவரமஜம் பூஜயேத்³வாஸராதௌ³ ॥ 3.101॥
வந்த்³யம் தே³வைர்முகுந்த³ம் விகஸிதகுருவிந்தா³ப⁴மிந்தீ³வராக்ஷம்
கோ³கோ³பீவ்ரு’ந்த³வீதம் ஜிதரிபுநிவஹம் குந்த³மந்தா³ரஹாஸம் ।
நீலக்³ரீவாக்³ரபிஞ்சா²கலநஸுவிலஸத்குந்தலம் பா⁴நுமந்தம்
தே³வம் பீதாம்ப³ராட்⁴யம் ஜப ஜப தி³நஶோ மத்⁴யமாஹ்நே ரமாயை ॥ 3.102॥
சக்ராந்தத்⁴வஸ்தவைரிவ்ரஜமஜிதமபாஸ்தாவநீபா⁴ரமாத்³யை-
ராவீதம் நாரதா³த்³யைர்முநிபி⁴ரபி⁴நுதம் தத்த்வநிர்ணீதிஹேதோ: ।
ஸாயாஹ்நே நிர்மலாங்க³ம் நிருபமருசிரம் சிந்தயேந்நீலபா⁴ஸம்
ராத்ரௌ விஶ்வோத³யஸ்தி²த்யபஹரணபத³ம் முக்தித³ம் வாஸுதே³வம் ॥ 3. 103॥
கோத³ண்ட³மைக்ஷவமக²ண்ட³மிஷும் ச பௌஷ்பம்
சக்ராப்³ஜபாஶஸ்ரு’ணிகாஞ்சநவம்ஶநாலம் ।
விப்⁴ராணமஷ்டவித⁴பா³ஹுபி⁴ரர்கவர்ணம்
த்⁴யாயேத்³த⁴ரிம் மத³நகோ³பவிலாஸவேஷம் ॥ 3.104॥
அங்கு³ல்யா: க: கவாடம் ப்ரஹரதி குடிலே மாத⁴வ: கிம் வஸந்தோ
நோ சக்ரீ கிம் குலாலோ ந ஹி த⁴ரணித⁴ர: கிம் த்³விஜிஹ்வ: ப²ணீந்த்³ர: ।
நாஹம் கோ⁴ராஹிமர்தீ³ கிமஸி க²க³பதிர்நோ ஹரி: கிம் கபீந்த்³ர:
இத்யேவம் கோ³பகந்யாப்ரதிவசநஜித: பாது வஶ்சக்ரபாணி: ॥ 3.105॥
ராதா⁴மோஹநமந்தி³ராது³பக³தஶ்சந்த்³ராவலீமூசிவாந்
ராதே⁴ க்ஷேமமயேऽஸ்தி தஸ்ய வசநம் ஶ்ருத்வாऽऽஹ சந்த்³ராவலீ ।
கம்ஸ க்ஷேமமயே விமுக்³த⁴ஹ்ரு’த³யே கம்ஸ: க்வ த்³ரு’ஷ்டஸ்த்வயா
ராதா⁴ க்வேதி விலஜ்ஜிதோ நதமுக:²ஸ்மேரோ ஹரி: பாது வ: ॥ 3.106॥

யா ப்ரீதிர்விது³ரார்பிதே முரரிபோ குந்த்யர்பிதே யாத்³ரு’ஶீ
யா கோ³வர்த⁴நமூர்த்⁴நி யா ச ப்ரு’து²கே ஸ்தந்யே யஶோதா³ர்பிதே ।
பா⁴ரத்³வாஜஸமர்பிதே ஶப³ரிகாத³த்தேऽத⁴ரே யோஷிதாம்
யா ப்ரீதிர்முநிபத்நிப⁴க்திரசிதேऽப்யத்ராபி தாம் தாம் குரு ॥ 3.107॥
க்ரு’ஷ்ணாநுஸ்மரணாதே³வ பாபஸங்கா⁴தபஞ்சர: ।
ஶததா⁴ மோக⁴மாயாதி கி³ரிர்வஜ்ரஹதோ யதா² ॥ 3.108॥
யஸ்யாத்மபூ⁴தஸ்ய கு³ரோ: ப்ரஸாதா³த³ஹம் விமுக்தோऽஸ்மி ஶரீரப³ந்தா⁴த் ।
ஸர்வோபதே³ஷ்டு: புருஷோத்தமஸ்ய தஸ்யாங்க்⁴ரிபத்³மம் ப்ரணதோऽஸ்மி நித்யம் ॥
3.109॥

॥ இதி ஶ்ரீக்ரு’ஷ்ணகர்ணாம்ரு’தே த்ரு’தீயாஶ்வாஸ:ஸமாப்த: ॥

॥ இதி ஶ்ரீக்ரு’ஷ்ணகர்ணாம்ரு’தம் ஸமாப்தம் ॥

Poet Bilwamangala (Leelashuka) lived during 1220-1300 AD. In

the early days, he was very mu involved in a dasi by name

Chintamani; once she told him that if he diverted even one

percent of the attention he gave to her to Lord Krishna, he

would attain salvation. This statement changed him completely,

he became an ardent devotee of Lord Krishna, and obtained mukti

throu his Guru Somagiri. He composed shrI Krishnakarnamrtam,

beginning wi the words ‘Chintamanirjayati.’

It contains three AshvAsas (chapters), and a total of 328

shlokas, (wi the addition of the extra slokas, the number of

slokas will be: 112+109+112=333) ea one depicting an incident in

the story of Krishna. The poem is full of literary beauties,

and tongue-twisting alliterations, and many of the shlokas

are well-known.

There is another version in the South. Fed up wi his relations

wi the dasi, his wife makes him promise in front of the Lord

that hencefor he will not tou another woman. In front of

the Lord, he promisesd ‘Henceforth, I will not tou any woman’

and immediately left his wife and home and became a Krishna

devotee.)

Notes :

AshvAsa 1 : In the book edited by Sri Sushil Kumar De

(Bengal version), there are 112 slokas in the 1st AshvAsa.

shloka No.100 (mandAramUle) in this version has been omitted.

3 extra slokas have been included in De’s book as under:

1 கிமித³மத⁴ரவீதீ²க்லு’ப்தவம்ஶீநிநாத³ம்
கிரதி நயநயோர்ந: காமபி ப்ரேமதா⁴ராம் ।
ததி³த³மமரவீதீ²து³ர்லப⁴ம் வல்லப⁴ம் ந:
த்ரிபு⁴வநகமநீயம் தை³வதம் ஜீவிதம் ச ॥ - as shloka 72

2 த⁴ந்யாநாம் ஸரஸாநுலாபஸரணீஸௌரப்⁴யமப்⁴யஸ்யதாம்
கர்ணாநாம் விவரேஷு காமபி ஸுதா⁴வ்ரு’ஷ்டிம் து³ஹாநம் முஹு: ।
வந்யாநாம் ஸுத்³ரு’ஶாம் மநோநயநயோர்மக்³நஸ்ய தே³வஸ்ய ந:
கர்ணாநாம் வசஸாம் விஜ்ரு’ம்பி⁴தமஹோ க்ரு’ஷ்ணஸ்ய கர்ணாம்ரு’தம் ॥ - as shloka

111

3அநுக்³ரஹத்³விகு³ணவிஶாலலோசநைரநுஸ்மரந் ம்ரு’து³முரலீரவாம்ரு’தை: ।
யதோ யத: ப்ரஸரதி மே விலோசநம் ததஸ்தத:ஸ்பு²ரது தவைவ
வைப⁴வம் ॥ - as sloka 112

The resultant AshvAsa will have 112 slokas.

AshsvAsa 2 : 1 : In the book edited by Sri Sushil Kumar De

(Bengal version), there are 110 slokas in the 2nd AshvAsa.

The extra shloka in the book is as under:

முக்³தா⁴ம் ஸ்நிக்³தா⁴ம் மது⁴ரமுரலீமாது⁴ரீதீ⁴ர-நாதை:³
காரம் காரம் கரணவிவஶம் கோ³குலவ்யாகுலத்வம் ।
ஶ்யாமம் காமம் யுவஜநமநோமோஹநம் மோஹநத்வம்
சித்தே நித்யம் நிவஸதுமஹோ வல்லவீ-வல்லப⁴ம் ந: ॥ included as shloka 50.

AshvAsa 3: Doubtful portions are in shlokas 25, 59 and 73 above.

shrIkRiShNakarNAmRitam

